
ᒫᑎᐅ ᑐᒫᓐᑦ, ᐊᖓᔪᖅᑳᑉ ᐃᑲᔪᖅᑎᖓ ᓂᕐᔪᑎᓂᒃ ᖃᐅᔨᓴᕐᓂᕐᒧᑦ 

ᑕᒪᒃᑯᓇᓂ ᓄᓇᒥ ᐆᒪᔪᖏᓐᓂ, ᑐᒃᑐᐃᑦ ᐱᓪᓗᐊᑕᐅᓂᖅᐸᖑᕗᑦ ᓂᕐᔪᑎᓂ ᑕᒪᒃᑮᓐᓄᑦ ᐅᑭᐅᖅᑕᖅᑐᒥ ᓇᔪᒐᖃᕝᕕᐅᔪᓄᑦ 
ᐊᒻᒪᓗ ᐃᓄᓐᓄᑦ. ᒫᓐᓇᐅᔪᖅ, ᖃᐅᔨᓴᕐᓂᐅᕙᑦᑐᒃᑯᑦ ᑐᑭᓯᔭᐅᓯᒪᓕᖅᑐᖅ ᐊᒻᒪᓗ ᐃᓄᐃᑦ ᖃᐅᔨᒪᓂᖏᑎᒍᑦ ᓇᓗᓇᐃᖅᓯᓯᒪᔪᑦ 
ᓄᖑᑉᐸᓪᓕᐊᓕᕐᓂᖏᓐᓂᒃ ᓇᒥᓕᒫᑦᑎᐊᖅ ᓄᓇᒥ ᑐᒃᑐᐃᑦ ᑲᑎᓐᖓᔪᑦ ᐊᒻᒪᓗ ᑕᒪᒃᑯᓇᓂ ᕿᑭᖅᑕᓂ ᑐᒃᑐᐃᑦ ᐅᓄᕐᓂᖏᑦ. ᑕᒪᒃᑯᐊ 
ᐅᑦᔨᕆᔭᐅᓯᒪᔪᑦ ᑐᓐᖓᕕᖃᑦᑐᑦ ᐅᑎᖅᑕᖃᑦᑕᕐᓂᖏᓐᓄᑦ ᑐᒃᑐᐃᑦ, ᐅᓄᖅᑑᖃᑦᑕᖅᓯᒪᔪᑦ ᐊᒻᒪᓗ ᐃᓚᖓᒍᑦ ᐱᑕᖃᓗᐊᖏᑦᑐᑎᒃ. 
ᐊᒥᓲᖏᑦᑐᑦ ᐊᕐᕌᒍᑦ ᖁᓕᑦ, ᑭᓯᐊᓂᓕ ᐃᓄᐃᑦ ᐱᓕᕆᕙᓪᓕᐊᑐᐃᓐᓇᑎᓪᓗᒋᑦ ᐅᑭᐅᖅᑕᖅᑐᒥ, ᐊᒃᑐᐃᓂᖃᑦᑐᑎᒃ ᐃᓚᖓᒍᑦ 
ᐊᑯᓂᐅᑦᑕᕐᓂᖏᓐᓄᑦ ᐊᒻᒪᓗ ᐅᓄᕐᓂᖏᓐᓄᑦ ᐅᑎᖅᑕᖃᑦᑕᕐᓂᖏᓐᓄᑦ ᐊᒻᒪᓗ ᐊᒃᑐᐃᓂᖃᖅᓯᒪᑎᓪᓗᒋᑦ ᑐᒃᑐᐃᑦ ᐸᖅᑭᔭᐅᓂᖏᓐᓄᑦ.   

ᐊᕙᑎᓕᕆᔨᒃᑯᑦ ᐱᓕᕆᐊᖃᑦᑐᑦ ᑐᒃᑐᓄᑦ ᐊᑐᖅᑕᐅᓇᓱᐊᕐᓂᐊᖅᑐᒥᒃ ᐸᕐᓇᐅᑎᒥᒃ ᑕᒪᒃᑯᓂᖓ ᐱᓕᕆᔾᔪᑎᐅᓇᓱᐊᕐᓂᐊᖅᑐᑦ 
ᐱᑦᔪᑎᐅᔪᓂᒃ. ᑖᓐᓇ ᐊᑐᖅᑕᐅᓇᓱᐊᕐᓂᐊᖅᑐᖅ ᑐᓐᖓᕕᑖᖅᑎᑦᑎᓂᐊᖅᑐᖅ ᐊᐅᓚᑕᐅᓂᖏᓐᓄᑦ ᑐᒃᑐᐃᑦ ᐊᒻᒪᓗ ᐊᑐᓕᖅᑎᑎᓂᕐᒧᑦ 
ᐸᕐᓇᐅᑎᒥᒃ ᖃᓄᐃᓕᐅᕈᑎᐅᔪᑦ ᐊᐅᓚᑕᐅᓂᖏᓐᓄᑦ, ᖃᐅᔨᓴᖅᑕᐅᓂᖏᓐᓄᑦ ᑐᒃᑐᐃᑦ ᑲᑎᓐᖓᔪᑦ ᐊᒻᒪᓗ ᑐᑭᓯᒃᑲᓐᓂᕋᓱᐊᕐᓗᑕ 
ᐊᒃᑐᖅᑕᐅᓂᕆᔪᓐᓇᖅᑕᖏᓐᓂᒃ ᐅᓪᓗᒥᐅᔪᖅ ᐃᓄᐃᑦ ᐱᓕᕆᓂᖏᑎᒍᑦ ᑐᒃᑐᐃᑦ ᓇᓃᖃᑦᑕᕐᓂᕆᔭᖏᓐᓂᑦ. ᑕᒪᓐᓇ ᐱᒻᒪᕆᐅᓂᐊᖅᑐᖅ 
ᐱᒋᐊᕈᑕᐅᔪᖅ ᓄᓇᕗᑦᒧᑦ, ᐊᒻᒪᓗ ᐱᓕᕆᖃᑎᒌᑦ ᓄᓇᓖᓪᓗ ᐱᒋᐊᖅᓯᒪᓕᖅᑐᑎᒃ ᑕᒪᑐᒧᖓ ᐱᕙᓪᓕᐊᓂᖓᓄᑦ ᐊᑐᖅᑕᐅᓇᓱᐊᖅᑑᑉ ᐸᕐᓇᐅᑎᐅᑉ. 

ᑕᐃᒫᑦᓴᐃᓐᓇᐸᓗᒃ ᐱᓕᕆᔪᒪᓂᕆᔭᐅᓚᐅᖅᑐᑎᑐᑦ ᒫᑦᓯᒥ 2009 ᐆᒪᔪᓕᕆᓂᕐᒧᑦ ᑲᑎᒪᕕᔾᔪᐊᕐᓂᖃᑦᑎᓪᓗᒋᑦ ᑲᖏᖅᖠᓂᕐᒥ, 
ᐱᓕᕆᖃᑎᒌᒋᐊᖃᕐᓂᐊᖅᑐᒍᑦ ᑐᓴᐅᒪᖃᑎᒌᓇᓱᐊᕐᓗᑕ ᖃᐅᔨᒪᓂᕆᔭᑦᑎᓐᓂᒃ ᐊᑦᔨᒌᒥᒃ ᑕᐅᑐᓐᖑᐊᕐᓂᖃᑦᑎᓪᓗᑕ ᑲᔪᓯᑎᑦᑎᓇᓱᐊᕐᓂᕐᒧᑦ 
ᑐᒃᑐᓂᒃ ᓯᕗᓂᒃᑎᓐᓄᑦ. ᐊᒥᓲᒻᒪᑕ ᐆᑦᑐᑎᐅᔪᓐᓇᖅᑐᑦ ᓄᓇᕗᑦᒥ (ᐱᖃᓯᐅᑎᓪᓗᒍ ᒥᑦᑎᒪᑕᓕᒃᒥ ᐆᑦᑐᕋᐅᑎᐅᓚᐅᖅᑐᖅ ᐱᓕᕆᐊᕐᖑᑲᐃᓐᓇᖅᑐᖅ 

ᑐᓴᕋᑦᓴᐃᑦ ᓄᓇᕗᒻᒥ ᐆᒪᔪᕐᓂᒃ ᕿᒥᕈᑎᖃᑎᒌᓂᒃ 

ᑕᕼᐃᖅᐸᒃ ᑐᒃᑐᖏᑦ ᐊᕐᕌᒍᑕᒫᑦ ᐃᖏᕐᕋᓂᖏᑦ ᐃᕐᓂᐅᕕᒋᕙᒃᑕᖓᓄᑦ ᐱᖓᓐᓇᖅ-ᓂᒋᖅ ᐱᒐᓐᓇᖅᐸᓄᑦ ᖁᓪᓗᖅᑑᑉ  

ᑐᓴᕋᔅᓴᖅ ᐊᖓᔪᖅᑳᖓᓂᒃ ᓂᕐᔪᑎᓂᒃ ᖃᐅᔨᓴᕐᓂᕐᒧᑦ  

ᑕᑯᒃᓴᐅᑎᑕᐅᔪᖅ ᒪᑉᐱᒐᖅ 3-ᒥ ᐅᕙᓂ ᐆᒪᔪᓂᒃ ᑐᔾᔭᐃᓃᑦ!) ᓄᓇᓕᓐᓂ 
ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᓄᓇᓕᓐᓂᒃ ᐃᓚᐅᑎᑦᑎᓂᖅ ᐆᒪᔪᓂᒃ ᐊᐅᓚᑦᑎᓂᕐᒧᑦ. 
ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᓄᓇᓖᑦ ᐱᓪᓗᐊᑕᕆᔭᐅᓂᐊᕐᒪᑕ ᐊᐅᓚᑦᑎᔨᒋᔭᐅᓗᑎᒃ 
ᐊᒃᑐᐊᓂᕆᔭᐅᔪᓂᒃ ᖃᐅᔨᓴᖅᐸᓪᓕᐊᓂᕐᒧᑦ, ᑲᒪᒋᔭᐅᓂᖏᑎᒍᑦ ᐊᖑᓇᓱᒃᑕᐅᔪᑦ 
ᐊᒻᒪᓗ ᐃᓕᓴᐃᓂᕐᒥᒃ ᐃᓅᓱᒃᑐᓂᒃ ᓂᕐᔪᑏᑦ ᒥᒃᓵᓄᑦ ᐊᒻᒪᓗ ᐊᕙᑎᒥᒃ ᐸᖅᑭᔭᐃᓂᕐᒧᑦ. 
ᐱᕙᓪᓕᐊᓂᖃᑦᑎᓪᓗᑕ ᑖᒃᓱᒥᖓ ᓄᓇᕗᑦᒥ ᑐᒃᑐᐃᑦ ᐸᕐᓈᖑᓇᓱᐊᕐᓂᖓᓄᑦ, ᓂᕆᑦᑎᐊᖅᐳᒍᑦ 
ᑕᒪᒃᑯᓂᐊ ᐆᑦᑐᕋᐅᑎᐅᓂᐊᖅᑐᓂᒃ ᑲᔪᓯᑦᑎᐊᖅᓯᒪᓂᑰᔪᓂᒃ ᑐᓴᖅᑕᐅᑎᑦᑎᕙᓪᓕᐊᑎᓪᓗᑕ 
ᖃᐅᔨᒪᓂᕆᔭᑦᑎᓐᓂᒃ ᐊᒻᒪᓗ ᐊᑐᖅᑕᐅᖃᑦᑕᖅᓯᒪᔪᓂᒃ ᓄᖑᑎᕆᑦᑕᐃᓕᒪᓂᕐᒧᑦ 
ᐊᒻᒪᓗ ᐸᖅᑭᔭᐃᓂᕐᒧᑦ ᑕᒪᑐᒥᖓ ᐊᒃᓱᒻᒪᕆᐊᓕᒃ ᐱᒻᒪᕆᐅᔪᒥᒃ ᓄᓇᕗᒻᒥᐅᓄᑦ.

ᐱᕙᓪᓕᐊᔪᑦ

ᓇᐹᖅᑐᖃᖏᑦᑐᒥᒃ ᑐᒃᑐᐃᑦ ᐱᑕᖃᒻᒪᑦ ᑲᓇᑕᒥ ᑕᒫᓐᖓᑦ ᔫᑳᓐᒥᑦ 
ᕿᑭᖅᑖᓗᒻᒧᑦ. ᑕᒫᓂ ᓄᓇᒥ, ᐅᓄᖅᑐᑦ ᑲᑎᓐᖓᔪᑦ ᐃᖏᕐᕋᖃᑦᑕᖅᑐᑦ 
ᐊᕐᕌᒍᑕᒫᑦ ᐊᕐᕌᒎᑉ ᐃᓗᐊᓂ ᑕᒫᓐᖓᑦ ᓇᐹᖅᑐᖃᖏᑦᑐᒥᑦ 
ᑕᒪᐅᖓ ᒪᓴᕐᓘᓂᖓᓄᑦ. ᕿᑭᖅᑖᓗᒻᒥ, ᓇᐹᖅᑐᖃᖏᑦᑐᒥᒃ ᑐᒃᑐᐃᑦ 
ᐱᑕᖃᖃᑦᑕᖅᑐᑦ ᐅᓄᓐᖏᑦᑐᑎᒃ ᑲᑎᓐᖓᔪᑦ ᐅᑭᐅᖅᑕᖅᑑᑉ 
ᓄᓇᖓᓂ. ᖃᐅᔨᓴᕐᓂᒃᑯᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 
ᓇᓗᓇᐃᖅᓯᓯᒪᔪᑦ ᑕᒪᒃᑮᒃ ᐃᖏᕐᕋᓂᐅᖃᑦᑕᖅᑑᒃ ᐊᒻᒪᓗ 
ᐃᖏᕐᕋᓂᒃᑰᖏᑦᑐᖅ ᑐᒃᑐᐃᑦ ᕿᑭᖅᑖᓗᒻᒦ ᐱᑕᖃᖃᑦᑕᖅᑐᑦ.  
ᖃᐅᔨᒪᔪᖃᓗᐊᖏᑦᑐᖅ ᕿᒪᑦᑕᑎᓐᓂ ᐊᒻᒪᓗ ᐅᓪᓗᒥᐅᔪᖅ 
ᐊᒥᓲᓚᐅᕐᓂᖏᓐᓂᒃ ᑖᒃᑯᐊ ᑐᒃᑐᐃᑦ. ᖃᐅᔨᓴᕐᓂᐅᖃᑦᑕᖅᓯᒪᔪᑦ 
ᒫᓂ (1940-1970) ᐱᑕᖃᕈᓐᓇᓚᐅᖏᒻᒪᑕ ᐅᓄᕐᓂᖏᑦ 
ᓇᓚᐅᒃᑖᖅᑕᐅᓯᒪᓂᖏᓐᓂᒃ ᐱᑦᔪᑎᖃᑦᑐᑎᒃ ᖃᐅᔨᓴᕈᑏᑦ 
ᐊᑐᖅᑕᐅᓲᑦ ᓈᒻᒪᖏᓐᓂᖏᓐᓄᑦ, ᑲᑎᓐᖓᐅᖅᑐᑦ 
ᖃᑦᑏᓇᓐᖑᑎᐅᓪᓗᑎᒃ ᓇᒥᑐᐃᓐᓈᓗᒃ, ᓯᓚᑲᒻᒪᐅᓂᖓᓄᑦ 
ᐊᒻᒪᓗ ᓄᓇᓗᒃᑑᓂᖓᓄᑦ. ᑭᖑᓂᐊᒍᑦ ᖃᐅᔨᓴᕐᓂᐅᓯᒪᔪᑦ 
ᑕᐅᑐᓐᓂᖅᓴᐅᓚᐅᖅᑐᑦ   ᐃᓛᒃᑰᑎᖅᓯᒪᔪᓂᒃ ᑐᒃᑐᐃᑦ 
ᐅᖓᓯᓐᓂᖏᑕ ᐊᒻᒪᓗ ᑖᒃᑯᓪᓗᐊᑕᐅᓪᓗᑎᒃ ᓂᒋᐊᓂ ᕿᑭᑦᑖᓘᑉ. 
ᐅᓄᕐᓂᖏᓐᓄᑦ ᓇᓚᐅᒃᑖᖅᑕᐅᓯᒪᔪᓂᒃ ᐊᑐᕋᔅᓴᐅᔪᓂᒃ 
ᐱᑕᖃᖅᓯᒪᖏᑦᑐᖅ ᐃᓘᓇᖏᓐᓄᑦ ᕿᑭᖅᑖᓗᒻᒥ ᑐᒃᑐᖏᓐᓄᑦ. 
1986-ᖑᑎᓪᓗᒍ, ᐅᓄᕐᓂᖏᓐᓂ ᖃᐅᔨᓴᕐᓂᖃᑦᑎᓪᓗᒋᑦ 
ᐅᓂᒃᑳᓚᐅᖅᑐᑦ ᐃᒫᒃ >100,000 ᑐᒃᑐᐃᑦ ᐃᓂᖃᑦᑐᑦ ᕿᑭᖅᑖᓗᒻᒥ. 
ᑖᓐᓇ ᓇᐃᓴᐅᑎᖓ ᓄᑕᓐᖑᕆᐊᖅᑕᐅᓚᐅᖅᑐᖅ 1991-ᒥ, 
ᐃᓱᒪᒋᔭᐅᓕᖅᑐᑎᒃ ᐅᓄᕐᓂᖏᑦ ᒫᓂᒋᐊᖏᓐᓂᒃ 60-180,000 
ᓂᒋᐊᓂ ᕿᑭᖅᑖᓘᑉ, >10,000 ᐅᐊᓐᓇᖅ ᑲᓇᓐᓇᖓᓂ ᕿᑭᖅᑖᓘᑉ, 
ᐊᒻᒪᓗ ᕿᑎᐊᓂ 50,000-150,000 ᐅᐊᓐᓇᖓᓂ ᕿᑭᖅᑖᓘᑉ. 

ᖃᖓᑕᓲᒃᑯᑦ ᖃᐅᔨᓴᕐᓂᐊᕐᓗᓂ ᐃᖏᕐᕋᓂᕆᒐᔭᖅᑕᖏᑕ 
ᓇᓗᓇᐃᒃᑯᑕᖏᑦ ᖃᐅᔨᓴᖅᑐᖃᕐᓂᐊᑎᓪᓗᒍ ᕿᑭᖅᑖᓗᒻᒥ 
ᑐᒃᑐᓂᒃ.. 

ᐆᒪᔪᓕᕆᓂᕐᒧᑦ ᑲᑎᒪᕕᔾᔪᐊᕐᓂᖃᑦᑎᓪᓗᖏᑦ ᑲᖏᖅᖠᓂᕐᒥ ᐅᑭᐅᖑᓚᐅᖅᑐᖅ, ᐊᕕᑦᑐᖅᓯᒪᔪᓂ ᐆᒪᔪᓕᕆᔨ ᑎᐊᐱ 
ᔨᓐᑭᓐᔅ ᑐᓴᓚᐅᕐᒪᑦ ᐃᓱᒫᓘᑕᐅᔪᓂᒃ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᒃᑐᐃᑦ ᓇᐃᓴᐅᑎᖏᑎᒍᑦ 
ᖃᑦᑏᓐᓇᐅᓗᐊᕐᓕᕐᓂᖏᓐᓄᑦ, ᖃᐅᔨᓴᖅᑕᐅᖏᓗᐊᕐᓂᖏᓐᓄᑦ ᕿᑭᑦᑖᓗᒻᒥ ᑐᒃᑐᖏᑦ, ᐊᒻᒪᓗ ᐅᓄᖅᓯᕙᓪᓕᐊᓂᖏᑦ 
ᐅᔭᕋᐃᓂᐊᖅᑏᑦ ᐊᒻᒪᓗ ᐱᕙᓪᓕᐊᓂᕆᔭᖏᑦ. ᑐᑭᓯᔭᐅᓯᒪᑦᑎᐊᖏᓐᓂᖓᓄᑦ ᓇᓃᖃᑦᑕᕐᓂᕆᔭᖏᑦᑕ, ᐊᒻᒪᓗ ᑐᕚᒃᓴᒃᑎᐊᕙᐃᑦ 
ᓇᓚᐅᒃᑖᖅᑕᐅᓯᒪᔪᑦ ᐊᑐᐃᓐᓇᐅᖏᓐᓂᖏᓐᓄᑦ ᕿᑭᖅᑖᓗᒻᒥ ᑐᒃᑐᖏᓐᓄᑦ, ᕿᑭᖅᑕᓕᒫᖅ ᖃᐅᔨᓴᖅᑕᐅᓗᓂ ᐸᕐᓇᑕᐅᓯᔪᖅ. 
“ᓄᓇᓕᓐᓂᒃ ᐅᖃᓪᓚᖃᑎᖃᖃᑦᑕᕐᓂᖅ ᐊᒻᒪᓗ ᐱᖃᑕᐅᑎᑕᐅᓂᖏᑦ ᐱᓪᓗᐊᑕᐅᓗᐊᓐᖑᐊᕐᓂᐊᕐᓯᕗᑦ ᐋᖅᑭᒃᓱᐃᓕᕈᑎᒃ 
ᐊᒻᒪᓗ ᐊᑐᓕᖅᑎᑦᑎᓕᕈᑎᒃ ᑖᒃᓱᒥᖓ ᖃᐅᔨᓴᕐᓂᕐᒥᒃ” ᐅᖃᑦᑐᓂ ᔨᓐᑭᓐᔅ “ᐊᖏᔪᒻᒪᕆᐊᓘᓂᐊᖅᑐᖅ ᐱᓕᕆᐊᒃᓴᐅᔪᖅ.” ᑎᐊᐱ 
ᓂᕆᐅᑉᐳᖅ ᐅᖃᓪᓚᖃᑎᖃᖃᑦᑕᕈᓐᓇᓂᐊᖅᑐᑦ ᐊᒻᒪᓗ ᐋᖅᑭᓱᖅᑕᐅᓂᖓ ᐱᐊᓂᒃᑕᐅᓗᓂ 2010-ᒥ. ᓄᓇᓖᑦ ᐃᑲᔪᖅᑐᐃᓂᖏᑦ, 
ᐱᓕᕆᕕᒃᑯᑦ ᐊᖏᖅᓯᓂᖏᑦ, ᐊᒻᒪᓗ ᑮᓇᐅᔭᖃᑦᑎᑕᐅᑦᑎᐊᕐᓗᓂ ᖃᐅᔨᓴᕐᓂᖅ ᐱᒋᐊᕈᓐᓇᕋᔭᖅᑐᖅ 2011-ᖑᓕᑐᐊᖅᐸᑦ. 
ᖃᐅᔨᒋᐊᖅᕕᒋᓚᐅᕐᕈᖅ ᑎᐊᐱ ᔨᓐᑭᓐᔅ ᑕᕝᕙᓂ ᕿᑭᖅᑖᓗᒻᒥ ᐊᕕᑦᑐᖅᓯᒪᔪᓄᑦ ᐊᓪᓚᒡᕕᐊᓂ ᑐᑭᓯᒋᐊᒃᑲᓂᕐᓗᑎᑦ (867-899-
8876 ᐅᕝᕙᓘᓐᓃᑦ pondbiologist@qiniq.com).

ᕿᑭᖅᑖᓘᑉ ᑐᒃᑐᖏᓐᓂᒃ ᖃᐅᔨᓴᕐᓂᖅ: 
ᓯᕗᓪᓕᖅᐹᑦᑎᐊᒥᒃ 

ᐱᓕᕆᖃᑎᒌᓐᓂᖅ ᓯᕗᓐᒃᓴᖏᑦᓐᓄᑦ ᑐᒃᑐᐃᑦ, (ᑕᑯᓗᒍ ᐅᓂᒃᑳᖅ ᐃᓪᓗᐊᓂ ᒪᑉᐱᖅᑐᒐᕐᒥ) 

“ᓄᓇᓕᓐᓂᒃ ᐅᖃᓪᓚᖃᑎᖃᖃᑦᑕᕐᓂᖅ ᐊᒻᒪᓗ ᐱᖃᑕᐅᑎᑕᐅᓂᖏᑦ ᐱᓪᓗᐊᑕᐅᓗᐊᓐᖑᐊᕐᓂᐊᕐᓯᕗᑦ ᐋᖅᑭᒃᓱᐃᓕᕈᑎᒃ 
ᐊᒻᒪᓗ ᐊᑐᓕᖅᑎᑦᑎᓕᕈᑎᒃ ᑖᒃᓱᒥᖓ ᖃᐅᔨᓴᕐᓂᕐᒥᒃ.” - ᑎᐊᐱ ᔨᓐᑭᓐᔅ, ᕿᑭᖅᑖᓗᒻᒥ ᐊᕕᑦᑐᖅᓯᒪᔪᓂ ᐆᒪᔪᓕᕆᔨ 

ᓯᕗᓪᓕᖅᐹᖓᓂ ᐱᓇᓱᐊᕈᓯᐊᑕ ᐊᒃᑑᕙᐅᑉ, ᖃᐅᔨᓴᖅᑏᑦ, ᐃᓐᓇᐃᑦ, ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑭᒡᒐᖅᑐᐃᔨᖏᑦ, 
ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᖃᐅᔨᒪᔨᑕᐃᑦ, ᑲᑎᒪᖃᑎᖃᓚᐅᕐᒪᑕ ᐃᓕᓐᓂᐊᖅᑎᓂᒃ ᐊᒻᒪᓗ ᐃᓕᓴᐃᔨᖏᓐᓂᒃ ᓇᓯᕝᕕᒃ 
ᐃᓕᓐᓂᐊᖅᕕᐊᓗᐊᓂ ᒥᑦᑎᒪᑕᓕᒃᒥ ᐅᖃᖃᑎᒌᑐᐃᓐᓇᖅᑐᑎᒃ, ᓄᑖᓂᒃ ᐃᓱᒪᒋᔭᐅᔪᓂᒃ, ᐊᒻᒪᓗ ᖃᐅᔨᒪᓂᕆᔭᐅᔪᓂᒃ 
ᑐᓴᖅᑎᑦᑎᓇᓱᐊᖅᑐᑎᒃ ᕿᑭᑦᑖᓘᑉ ᑐᒃᑐᖏᑕ ᒥᒃᓵᓄᑦ. ᐃᓕᓐᓂᐊᕐᓂᖃᑦᑎᓪᓗᒋᑦ, ᐃᓕᓐᓂᐊᖅᑏᑦ ᐃᓕᓴᔭᐅᓚᐅᖅᑐᑦ ᖃᓄᖅ 
ᑲᑎᖅᓱᐃᔪᓐᓇᕐᒪᖔᑕ ᖃᐅᔨᓴᕈᑎᓂᒃ, ᐋᖅᑭᒃᓱᐃᓗᑎᒃ ᖃᐅᔨᓴᕐᓂᕐᒧᑦ ᐊᐱᖅᑯᑎᓂᒃ, ᐸᕐᓇᐃᓂᖅ ᑐᒃᑐᓂ ᖃᐅᔨᓴᕐᓂᕐᒧᑦ, 
ᖃᐅᔨᓴᕐᓂᕐᒧᑦ ᐊᕙᓗᒥᐅᑕᓕᐅᕐᓂᖅ ᑐᓴᖅᑕᐅᑎᑦᑎᓇᓱᐊᕐᓗᓂ ᖃᐅᔨᔭᐅᓯᒪᔪᓂᒃ, ᐊᒻᒪᓗ ᑲᑎᖅᓱᐃᓂᖅ ᐃᓄᐃᑦ ᖃᐅᔨᒪᔭᖏᓐᓂᒃ 
ᑐᒃᑐᐃᑦ ᑭᓱᖏᑕ ᒥᒃᓵᓄᑦ ᐊᒻᒪᓗ ᐊᑐᖅᑕᐅᓲᖑᕙᓐᓂᒥᓂᖏᓐᓄᑦ. ᕿᒥᕐᕈᓚᐅᖅᑐᑦ ᐊᒥᓱᓂᒃ ᐊᑲᐅᖏᓕᐅᕈᑎᐅᔪᓂᒃ ᐊᒻᒪᓗ 
ᐱᓪᓗᐊᑕᐅᔪᓂᒃ ᐊᒃᑐᐃᓂᐅᕙᑦᑐᓂᒃ ᐊᖑᓇᓱᒃᑎᓄᑦ, ᖃᐅᔨᓴᖅᑎᓄᑦ ᐊᒻᒪᓗ ᐆᒪᔪᓕᕆᓂᕐᒧᑦ ᐊᖓᔪᖅᑳᖑᔪᓄᑦ ᐅᓪᓗᒥ. 
ᐃᓕᓐᓂᐊᖅᑎ ᑖᓇ ᐱᑦᓯᐅᓛᖅ-ᑯᑉᓗ ᐅᖃᓚᐅᖅᑐᖅ, “ᐊᓕᐊᓇᐃᑦᑐᐊᓘᓚᐅᖅᑐᖅ ᖃᓄᐃᓕᐅᕈᓐᓇᕐᒪᖔᑦᑕ ᑐᒃᑐᐃᑦ 
ᐱᑦᔪᑎᒋᓪᓗᖏᑦ ᐅᖃᓪᓚᐅᓯᕆᓪᓗᒋᑦ ᐊᑦᔨᒌᖏᑦᑐᒃᑯᑦ ᖃᓄᐃᑦᑐᒦᑎᓪᓗᒋᑦ”. 

ᑖᓐᓇ ᐆᑦᑐᕋᐅᑦ ᐃᓚᒋᕚ ᕿᑭᖅᑖᓗᒻᒥ ᐊᕕᑦᑐᖅᓯᒪᔪᑦ ᑐᒃᑐᐃᑦ ᖃᓄᐃᓕᕆᔭᖏᓐᓄᑦ ᖃᐅᔨᓴᕐᓂᕐᒧᑦ, ᓄᓇᓕᓐᓂ ᖃᐅᔨᓴᕐᓂᐅᔪᖅ 
ᑲᑎᑎᕆᔪᖅ ᐊᑦᔨᐅᖏᑦᑐᒃᑯᑦ ᖃᐅᔨᒪᔾᔪᑎᖏᓐᓂᒃ ᖃᐅᔨᓴᖅᑏᑦ ᐊᒻᒪᓗ ᐊᖑᓇᓱᒃᑏᑦ ᑲᒪᒋᔭᖃᑦᑎᓪᓗᒋᑦ ᐊᑦᔨᒌᖏᓐᓂᕆᔭᐅᔪᓂᒃ 
ᑐᓴᐅᒪᔾᔪᑎᓂᒃ ᑐᒃᑐᑦ ᒥᒃᓵᓄᑦ. ᐃᓚᐅᖃᑕᐅᔪᖅ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᐱᓕᕆᔾᔪᑕᐅᔭᕆᐊᖃᑦᑐᓂᒃ ᐱᕙᓪᓕᐊᔾᔪᑎᔅᓴᓂᒃ 
ᐋᖅᑭᒃᓱᐃᔪᒪᓕᓚᐅᖅᑐᖅ ᓄᓇᓕᖏᓐᓂ ᐊᒻᒪᓗ ᐃᓚᐅᑎᑕᐅᓗᑎᒃ ᐃᓅᓱᒃᑐᐃᑦ ᑐᒃᑐᓂᒃ ᐱᓕᕆᓂᖃᑦᑎᓪᓗᒋᑦ. ᐃᓐᓇᐃᑦ ᐸᓂᓗ 
ᓴᖑᔭ, ᔭᐃᑯ ᐲᑐᓘᓯ, ᐋᓂ ᐲᑦᑐᓘᓯ, ᐊᒻᒪᓗ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᑎᒪᔨᐅᖃᑕᐅᔪᖅ ᐃᓚᐃᔾᔭ ᐸᓂᒃᐸᑯᑦᑐᒃ 
ᐱᓪᓗᐊᑕᕆᔭᐅᓚᐅᖅᐳᑦ ᐱᓕᕆᓂᖃᑦᑎᓪᓗᒋᑦ ᐊᒻᒪᓗ ᑐᓴᖅᑎᑎᓪᓗᑎᒃ ᖃᐅᔨᒪᓂᕆᔭᒥᓂᒃ ᖃᓄᖅ ᑲᒪᑦᑎᐊᕈᓐᓇᕐᒪᖔᑦᑕ 
ᑐᒃᑐᓂᒃ, ᐊᒻᒪᓗ ᐊᑎᖏᓐᓂᒃ ᐊᒻᒪᓗ ᐱᖅᑯᓯᑐᖃᑦᑎᒍᑦ ᐊᑐᖅᑕᐅᓲᖑᓂᖏᓐᓄᑦ ᑐᒃᑐᐃᑦ ᑭᓱᒐᓚᖏᑦ. ᕋᐃᐊᓐ ᐳᕉᒃ 
ᐃᓕᓐᓂᐊᕐᕕᔾᔪᐊᖓᓃᓐᖔᖅᓯᒪᔪᖅ ᑳᒍᕆ ᐆᒪᔪᓕᕆᓂᕐᒧᑦ ᐃᓅᓕᓴᐃᓂᕐᒧᑦ ᑐᓴᖅᑎᑦᑎᓚᐅᕐᒥᔪᖅ ᐃᓚᖏᓐᓂᒃ ᖃᐅᔨᒪᔾᔪᑎᓂᒃ 
ᓴᖅᑭᐸᓪᓕᐊᔭᒥᓐᓂᒃ ᓇᓗᓇᐃᒃᑯᑕᐅᒐᔭᖅᑐᓂᒃ ᑐᒃᑐᓕᕆᓂᕐᒧᑦ ᓇᓗᓇᐃᖅᓯᓯᒪᔪᓂᒃ ᓄᑭᖏᓐᓂᒃ, ᓴᐅᓂᖏᓐᓂᒃ, ᐊᒻᒪᓗ 
ᐃᕐᕋᕕᖏᓐᓂᒃ ᑕᒪᒃᑮᓐᓂᒃ ᖃᐅᔨᓴᕐᓂᒃᑯᑦ ᐊᒻᒪᓗ ᐱᖅᑯᓯᑐᖃᓕᕆᓂᒃᑯᑦ ᐃᓱᒪᒋᔭᐅᔪᓂᒃ, ᐱᖃᓯᐅᑎᓪᓗᒋᑦ ᖃᐅᔨᓴᕐᓂᒃᑯᑦ 
ᐊᒻᒪᓗ ᐃᓄᒃᑎᑐᑦ ᐊᑎᖏᑦ ᑐᒃᑐᐃᑦ ᑭᓱᖏᑕ. 

ᐅᓪᓗᑐᐃᓐᓇᕐᒥᒃ, ᐊᒃᑑᕙ 9-ᖑᑎᓪᓗᒍ ᒥᑦᑎᒪᑕᓕᒃᒥ ᓄᓇᖃᑦᑎᐅᔪᑦ ᑲᑎᓚᐅᖅᑐᑦ ᖃᐃᖁᔭᐅᓯᒪᓪᓗᑎᒃ ᑖᒃᑯᐊ ᐃᓕᓐᓂᐊᖅᑏᑦ 
ᐃᓕᑕᒥᓂᒃ ᑕᒫᓂ ᐱᓇᓱᐊᕈᓯᐅᓂ ᑐᓴᖅᑎᑦᑎᓪᓗᑎᒃ. ᓴᖅᑭᓕᖅᑭᑦᑖᓚᐅᖅᑐᖅ ᐅᖃᐅᓯᖅ ᐃᓕᓐᓂᐊᕐᓂᖃᑦᑎᓪᓗᒋᑦ 
ᐃᒫᒃ “ᐱᓕᕆᖃᑎᒌᓐᓂᖅ ᓯᕗᒃᓴᖏᓐᓄᑦ ᑐᒃᑐᐃᑦ”. “ᐊᔭᐅᖅᑐᐃᓐᓇᓱᐊᑦᑎᐊᕐᓚᐅᖅᑐᒍᑦ ᐃᓕᓐᓂᐊᕐᓂᓕᒫᑎᒍᑦ ᐃᓘᓇᑕ 
ᐊᒃᑐᐊᓂᖃᑦᑐᐃᓐᓇᐅᓂᑦᑎᓐᓄᑦ ᑐᒃᑐᐃᑦ ᐸᖅᑭᔭᐅᓂᖏᓐᓄᑦ - ᑐᒃᑐᖃᑦᑎᐊᖁᓪᓗᒍ ᓯᕗᓕᕆᓂᐊᖅᑕᑎᓐᓄᑦ”, ᐅᖃᑦᑐᓂ 
ᕿᑭᖅᑖᓗᒻᒥ ᐊᕕᑦᑐᖅᓯᒪᔪᓂ ᐅᒪᔪᓕᕆᔨ, ᑎᐊᐱ ᔨᓐᑭᓐᔅ.

ᐱᓕᕆᖃᑎᒌᓐᓂᖅ ᓯᕗᓐᒃᓴᖏᑦᓐᓄᑦ ᑐᒃᑐᐃᑦ, (ᑕᑯᓗᒍ ᐅᓂᒃᑳᖅ 
ᐃᓪᓗᐊᓂ ᒪᑉᐱᖅᑐᒐᕐᒥ) ᑎᐊᐱ ᔨᓐᑭᓐᔅ, ᐃᓚᐃᔭ ᐸᓂᒃᐸᑯᑦᑐᒃ, 
ᐸᓂᓗ ᓴᖑᔭ, ᔪᐊᔾ ᑯᓄ, ᐊᒻᒪᓗ ᓇᓯᕝᕕᒃᒥ ᐃᓕᓐᓂᐊᖅᑏᑦ 
ᖃᐅᔨᒪᓂᕆᔭᒥᓂᒃ ᑐᓴᖅᑕᐅᑎᑦᑎᓚᐅᖅᑐᑦ ᑐᒃᑐᐃᑦ ᒥᒃᓵᓄᑦ. 
(ᓴᐅᓂᐊᒥ) 
ᐱᓕᕆᖃᑎᖃᕐᓂᒃᑯᑦ ᐱᒻᒪᕆᐅᔪᓂᒃ ᐃᓚᒋᔭᐅᔪᓂᒃ ᑐᒃᑐᓂᒃ 
ᐊᐅᓚᑦᑎᔨᐅᔪᑦ ᓄᓇᓖᑦ ᐱᖃᑕᐅᓪᓗᑎᒃ ᖃᐅᔨᓴᖅᑏᑦ, 
ᐃᓐᓇᐃᑦ, ᐆᒪᔪᓐᓂᐊᖅᑏᑦ, ᐊᒻᒪᓗ ᓄᓇᓕᓐᓂ ᐊᖑᓇᓱᒃᑏᑦ, 
ᐃᓕᓐᓂᐊᖅᑏᑦ ᐃᓕᓴᓚᐅᖅᑐᑦ ᑐᒃᑐᓂᒃ ᑲᒪᒋᔭᖃᑦᑎᐊᓂᕐᒥᒃ, 
ᖃᐅᔨᓴᕐᓂᕐᒥᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ 
ᐊᐅᓚᑦᑎᓂᕐᒥᒃ. 

“ᐊᓕᐊᓇᐃᓪᓚᕆᓚᐅᖅᑐᖅ ᑐᓵᓪᓗᓂ ᐃᓐᓇᐃᑦ ᐅᓂᒃᑳᖏᓐᓂᒃ ᐊᒻᒪᓗ ᐃᓕᓐᓂᐊᖅᑐᓂᒃ 
ᑐᒃᑐᐃᑦ ᑭᓱᖏᓐᓂᒃ ᐊᒻᒪᓗ ᐊᑑᖅᑕᐅᓲᖑᓂᖏᓐᓄᑦ” - ᑭᓕᐅᕋ ᑕᒑᖅ, ᓇᓯᕝᕕᒃᒥ 

ᐃᓕᓐᓂᐊᖅᑐᖅ

ᓇᓯᕝᕕᒃ ᐃᓕᓐᓂᐊᖅᕕᐊᓗᐊᓂ ᐃᓕᓐᓂᐊᖅᑏᑦ 
ᕿᒥᕐᕈᔪᓐᓇᓚᐅᖅᑐᑦ ᑐᒃᑐᒥᒃ, ᐃᓗᐊᓂᒃ ᐊᒻᒪᓗ 
ᐃᓕᓐᓂᐊᖅᑐᑎᒃ ᖃᐅᔨᓴᕐᓂᒃᑯᑦ ᐊᒻᒪᓗ ᐃᓄᒃᑎᑐᑦ 
ᐊᑎᖏᓐᓂᒃ ᐊᑦᔨᒌᖏᑦᑐᑦ ᑐᒃᑐᐃᑦ ᑭᓱᖏᓐᓂᒃ. (ᐃᓪᓗᐊᓂ 
ᒪᑉᐱᒐᐅᑉ) ᐋᓂ ᐊᒻᒪᓗ ᔭᐃᑯ ᐲᑦᑐᓘᓯ ᐅᖃᓪᓚᐅᓯᖃᑦᑎᓪᓗᒋᒃ 
ᐊᑐᖅᑕᐅᖃᑦᑕᓲᖑᕙᓐᓂᖏᓐᓂᒃ ᑐᒃᑐᐃᑦ ᑭᓱᖏᑦ. 
(ᐃᓪᓗᐊᓃᑦᑐᖅ ᒪᑉᐱᒐᐅᑉ) 
ᐋᓂ ᐊᒻᒪᓗ ᔭᐃᑯ ᐲᑐᓘᓯ, ᐅᖃᓪᓚᐅᓯᖃᑦᑎᓪᓗᒋᑦ ᑐᒃᑐᐃᑦ 
ᑭᓱᖏᑦ ᐊᑐᖅᑕᐅᖃᑦᑕᓲᖑᕙᓐᓂᖏᓐᓄᑦ. (ᐃᓪᓗᐊᓃᑦᑐᑦ 
ᑕᓕᖅᐱᐊᓂ ᒪᑉᐱᒐᐅᑉ). 

ᕿᑭᖅᑖᓘᑉ ᑐᒃᑐᖏᓐᓂᒃ ᖃᐅᔨᓴᕐᓂᖅ: 
ᓯᕗᓪᓕᖅᐹᑦᑎᐊᒥᒃ 

ᕿᑭᖅᑖᓗᖕᒥ

ᐱᕙᓪᓕᐊᔪᑦ

ᖃᐅᔨᓂᖅ ᐆᒪᔪᓐᓂᐊᖅᑎᒥᒃ: ᔨᒥ ᑭᓂᑎ, ᓴᓪᓕᓂ 
ᐊᐱᖅᑯᑎ. ᓇᕿᓐᖔᓐᓂᑰᕕᑦ ᐊᒻᒪᓗ ᖃᓄᑎᒋᑦ ᐊᕙᑎᓕᕆᔨᒃᑯᓐᓃᓕᖅᐱᑦ? 
ᑭᐅᔾᔪᑎ.  ᐃᖅᑲᓇᐃᔭᕆᐊᓯᓚᐅᖅᓯᒪᔪᖓ ᑲᖏᖅᖠᓂᕐᒥ ᐃᐳᕈᖑᑎᓪᓗᒍ 2008. 
ᐱᖓᓱᑦ ᑕᖅᑮᑦ ᐊᓂᒍᖅᑎᓪᓗᒋᑦ ᓅᓚᐅᖅᓯᒪᔪᖓ ᑎᑭᕋᔾᔪᐊᕐᒧᑦ ᐃᓪᓗᒃᓴᖃᓕᕋᒪ. 
ᑕᐃᑲᓂᓗ ᐃᖅᑲᓇᐃᔭᓕᖅᑐᖓ ᑎᑭᕋᔾᔪᐊᕐᒥ ᑎᑭᑦᑐᒍ ᓯᑎᐱᕆ 2009. ᒫᓐᓇᓕ 
ᓴᓪᓕᒥᐅᑕᐅᓕᕐᒥᔪᖓ. ᒫᓂᑑᕙᒥᐅᑕᐅᓂᑰᔪᖓ ᐊᒻᒪᓗ ᐱᓕᕆᓚᐅᖅᑐᖓ ᒫᓂᑑᕙ 
ᐆᒪᔪᓕᕆᓂᕐᒧᑦ ᐊᕐᕌᒍᓂᒃ ᐱᖓᓱᓂᒃ ᓄᓇᕗᑦᒧᑦ ᓅᓚᐅᖏᑎᓪᓗᖓ.  
ᐊᐱᖅᑯᑎ. ᑭᓱ ᐱᐅᒋᓂᖅᐹᕆᕕᐅᒃ ᐅᕝᕙᓘᓐᓃᑦ ᐊᓕᐊᓇᐃᒋᓂᖅᐹᕆᕕᐅᒃ 
ᐆᒪᔪᓐᓂᐊᖅᑎᐅᓂᕐᓄᑦ? 
ᑭᐅᔾᔪᑎ. ᐱᐅᒋᓂᖅᐹᕆᔭᕋ ᐆᒪᔪᓐᓂᐊᖅᑎᐅᓪᓗᖓ ᐊᐅᓚᕈᓐᓇᓂᓐᓄᑦ ᐊᒻᒪᓗ 
ᕿᒥᕐᕈᔭᖅᑐᕐᓗᖓ ᓄᓇᒥᒃ ᑕᒪᑐᒥᖓ ᓯᓚᑖᓃᑦᑐᓂᒃ ᓄᓇᓖᑦ ᐱᓕᕆᕕᒋᔭᓐᓂ. 
ᐃᓱᒪᓪᓗᖓ ᐊᓕᐊᓇᐃᓛᖑᓯᒪᔪᓂᒃ ᑕᑯᓇᒃᑎᓄᑦ ᐃᓚᒋᔭᐅᑎᓪᓗᖓ, ᒪᕐᕉᒃ ᐱᓗᐊᖅᑐᒥᒃ 
ᐃᖅᑲᖅᐹᒃᑲ:  

ᓯᕗᓪᓕᖅ ᑕᑯᓇᓐᓂᐅᓚᐅᖅᓯᒪᔪᖅ ᐅᐱᓐᖓᔅᓵᖑᓚᐅᖅᑐᒥ ᑎᓴᒪᐅᓪᓗᑕ ᓇᐹᖅᑐᓕᒻᒨᓚᐅᖅᓯᒪᒐᑦᑕ. ᐃᑲᕐᕋᓄᑦ 12-
ᓄᑦ ᑎᑭᓐᓇᓱᓚᐅᖅᓯᒪᔪᒍᑦ ᐸᑦᓕᒧᑦ ᐊᒻᒪᓗ ᑕᑯᔪᒥᓇᓚᐅᖅᑐᑎᒃ ᐃᓪᓗᒥᓂᑐᖄᓗᐃᑦ ᑕᐃᑲᓂ ᓄᓇᑐᖃᒥᓂᕐᒥ ᐊᒻᒪᓗ 
ᑐᓴᖅᑎᑕᐅᓚᐅᖅᑐᑕ  ᐅᓂᒃᑳᖃᕐᓂᖓᓄᑦ ᑖᓐᓇ ᓄᓇᑐᖃᕕᓂᖅ. ᐊᒥᓱᑦ ᐆᒪᔪᑦ ᑕᑯᔭᐅᓚᐅᖅᑐᑦ ᐱᓗᐊᓐᖑᐊᖅᑐᒥᒃ 
ᐊᖑᓴᓪᓗᐊᓗᒃ ᐊᖅᖤ ᑎᓯᒦᓐᖔᕋᑖᕐᓂᑯᐊᓗᒃ.  
ᐊᐃᑉᐸᖓᓕ ᐊᒻᒪᓗ ᒫᓐᓇᓕᓴᐅᓂᖅᐹᖅ ᓇᓄᕐᓄᑦ ᐃᓕᓴᒫᕆᔾᔪᑎᓂᒃ ᐱᑎᑦᑎᓇᓱᐊᖅᑐᑕ  ᑲᖏᖅᖠᓂᕐᒥ ᐊᕐᕕᓐᓂᐊᖅᑎᓂᒃ. 
ᐊᐅᓚᕐᓂᐅᓂᐊᖅᑐᖅ ᐊᕐᕕᓂᐊᖅᑐᑦ ᓇᔪᖅᑕᖓᓄᑦ ᑭᖑᕙᕆᐊᖅᑕᐅᓚᐅᖅᑐᖅ ᐊᐅᓚᐅᑏᑦ ᓴᓇᔭᕆᐊᖃᕐᓂᖏᓐᓄᑦ ᐊᒻᒪᓗ 
ᐅᑕᖅᑭᔭᕆᐊᖃᑦᑐᑕ ᐊᓯᐊᓂᒃ ᐅᒥᐊᒥᒃ ᐃᓪᓗᓕᒑᕐᔪᒻᒥᑦ ᑲᔪᓯᓂᐊᕐᕋᑦᑕ ᐃᖏᕐᕋᓂᕗᑦ. ᓯᓚᑦᑕᐅᖅ ᐱᑦᔪᑎᓪᓗᐊᑕᐅᓚᐅᕐᕆᕗᖅ 
ᐊᒻᒪᓗ ᐅᓪᓗᓂᒃ ᑕᓪᓕᒪᓂᒃ ᓄᖅᑲᖓᓕᓚᐅᖅᑐᑕ ᐃᓪᓗᓕᒑᕐᔪᒻᒥ. ᓯᓂᑦᑕᖃᑦᑕᓚᐅᖅᑐᒍᑦ ᐆᒪᔪᓐᓂᐊᑎᒃᑯᑦ ᐊᓪᓚᒡᕕᐊᓂ 
ᐊᒻᒪᓗ ᒪᑭᑦᑕᕆᐊᕈᓘᔭᖅᐸᑦᑐᑕ ᐱᖃᓐᓂᕆᔭᑦᑕ ᐃᓪᓗᖓᓄᑦ. ᑕᐃᒪ ᑎᑭᒍᓐᓇᖅᓯᒐᑦᑎᒍ ᐊᐅᓛᖅᓯᒪᕕᐅᔪᖅ ᐊᒥᓱᓂ ᐅᓐᓄᐊᓂ 
ᓯᓂᓚᐅᖏᑦᑐᒍᑦ ᓇᓄᕐᓄᑦ ᑎᑭᕌᖅᑕᐅᓂᐅᓴᓂᑦᑎᓐᓄᑦ. ᐊᕐᕕᓂᐊᖅᑐᑦ ᐊᕐᕕᓚᐅᖅᑐᑎᒃ. ᑲᑎᑦᑐᒋᑦ ᑎᓴᒪᓂᒃ ᓇᓄᓕᕆᓚᐅᖅᑐᒍᑦ 
ᑕᒫᓂ ᕿᑎᐊᓂ ᐊᐅᓛᖅᓯᒪᕕᐅᑉ ᐊᒻᒪᓗ ᐊᕐᕕᓕᕆᕕᐅᔪᒥ. ᐃᓱᒪᒋᓪᓗᒋᑦ ᐊᒥᓱᑦ ᓇᓄᐃᑦ ᑕᑯᔭᕗᑦ ᓯᔾᔭᖓᓂ ᐅᒥᐊᖅᑐᖅᑐᑕ, 
ᑎᓴᒪᑐᐃᓐᓇᑯᓗᓐᓂᒃ ᓇᓄᕐᓂᒃ ᐱᓕᕆᐊᖃᓚᐅᕐᕋᑦᑕ ᖁᕕᐊᓇᓚᐅᖅᐳᖅ. ᑕᒪᓐᓇ ᑕᑯᓇᓐᓂᕆᔭᕗᑦ ᐊᑯᓂᐅᓂᖅᐸᖑᓚᐅᖅᑐᖅ 
ᐅᓪᓗᒥᒧᑦ ᐃᓚᐅᕕᒋᓯᒪᓕᖅᑕᓐᓄᑦ. ᐅᑎᕋᑦᑕᓕ ᑲᖏᖅᖠᓂᕐᒧᑦ ᐊᐅᓚᖅᓯᒪᓚᐅᖅᑐᒍᑦ ᐱᖓᓱᑦ ᐊᒻᒪᓗ  ᐊᕐᕙᖓᓄᑦ ᐱᓇᓱᐊᕈᓰᑦ! 

Q. ᖃᓄᖅ ᓄᓇᕗᒻᒥᐅᑕᐃᑦ ᖃᐅᔨᒪᖁᓕᖅᐱᒋᑦ ᐆᒪᔪᓂᒃ ᐸᖅᑭᔭᐃᓂᕐᒧᑦ?
A. ᖃᐅᔨᒪᖁᕙᒃᑲ ᓄᓇᕗᑦᒥᐅᑦ ᐃᓘᓇᑕ ᐱᓕᕆᐊᖃᑦᑐᐃᓐᓇᐅᒐᑦᑕ ᐆᒪᔪᓂᒃ ᐸᖅᑭᔭᐃᓂᕐᒧᑦ. ᐃᓅᓱᒃᑑᒐᓗᐊᕐᕈᕕᑦ 
ᐅᕝᕙᓘᓐᓃᑦ ᐃᓐᓇᑐᖃᐅᒐᓗᐊᕐᕈᕕᑦ; ᐃᓘᓇᑎᒃ ᐅᑦᔨᕈᓱᓐᓂᖏᑦ, ᐅᑉᐱᕆᔭᖃᕐᓂᖏᑦ, ᐊᒻᒪᓗ ᐃᓱᒪᒋᔭᖏᑦ ᐱᒻᒪᕆᐅᕗᑦ. 
ᑕᒪᓐᓇᓗ ᐊᑦᔨᒌᖏᑐᒃᑰᖓᔪᓐᓇᖅᑐᓂ ᐱᖃᑕᐅᓗᓂ ᐆᒪᔪᓕᕆᓂᕐᒧᑦ ᑲᑎᒪᓂᐅᔪᒃᑯᑦ, ᐅᓂᒃᑳᖃᑦᑕᓂᒃᑯᑦ ᑲᖐᒋᔭᐅᔪᓂᒃ 
ᐊᖑᓇᓱᓐᓂᐅᔪᓂᒃ, ᑐᓂᓯᖃᑦᑕᕐᓂᖅ ᖃᐅᔨᓴᕋᔅᓴᓂᒃ ᐆᒪᔪᖅᑕᐅᔪᓂᒃ, ᐅᓂᒃᑳᖃᑦᑕᕐᓂᖅ ᐋᓐᓂᐊᓕᓐᓂᒃ ᐆᒪᔪᓂᒃ, ᐊᒻᒪᓗ 
ᐃᓱᒫᓘᑎᓐᓂᒃ ᓂᓪᓕᐅᑎᖃᖃᑦᑕᕐᓂᖅ ᐆᒪᔪᓐᓂᐊᖅᑎᒧᑦ. ᐅᓪᓗ ᐃᓱᓕᒃᑎᓪᓗᒍ, ᐃᓱᒪᒋᔭᐅᓂᖓ ᑕᒪᑐᒧᖓ ᐆᒪᔪᐃᑦ 
ᐸᖅᑭᔭᐅᓂᖏᓐᓄᑦ ᐱᑕᖃᑦᑎᐊᕈᓐᓇᓛᖁᓪᓗᒍ ᐆᒪᔪᖃᑦᑎᐊᕐᓗᓂ ᓯᕗᓕᕆᓂᐊᖅᑕᑎᓐᓄᑦ.

ᑖᒪᔅ ᐊᓗᒍᑦ, ᐊᖑᓇᓱᒃᑎ ᓴᓪᓕᒥᐅᑕᖅ 
ᐱᖃᑕᐅᓚᐅᕐᒪᑦ ᖃᐅᔨᓴᖅᑎᐅᖃᑕᐅᓪᓗᓂ ᓴᓪᓖᑦ 
ᕿᕿᖅᑖᓗᐊᓂ ᑐᒃᑐᖏᓐᓂᒃ ᖃᐅᔨᓴᖅᑐᖃᑦᑎᓪᓗᒍ 
(ᓴᐅᒥᖅᐸᓯᒻᒦᑦᑐᖅ). 
ᔮᓂᑕᓐ ᐸᒥᐅᓕᒃ, ᑭᕙᓪᓕᕐᒥ ᖃᐅᔨᓴᕐᓂᕐᒧᑦ 
ᓴᓇᔪᓕᕆᔨ ᖃᐅᔨᓴᖅᑎᐅᓚᐅᖅᑐᖅ ᖃᖓᑕᓲᒃᑯᑦ 
ᖃᐅᔨᓴᕐᓂᖃᑦᑎᓪᓗᒋᑦ. (ᓴᐅᒥᐊᓂ) 
(ᔮᓂᑕᓐ ᑕᒫᓂ ᐊᕐᕌᒍᒥ ᕿᒪᐃᓂᐊᓕᕐᒥᒻᒪᑦ 
ᐆᒪᔪᓂᒃ ᖃᐅᔨᓴᕐᓂᕐᒧᑦ ᐱᓕᕆᕝᕕᐊᓂᒃ 
ᐊᖓᔪᖅᑳᖑᓂᐊᓕᕐᒪᑦ ᐊᕕᑦᑐᖅᓯᒪᔪᓂ 
ᐆᒪᔪᐃᑦ ᐊᐅᓚᓂᕆᔭᖏᓐᓄᑦ ᐃᓕᓐᓂᐊᕐᓗᓂ. 
ᖁᕕᐊᒋᑦᑎᐊᖅᐸᕗᑦ ᔮᓂᑕᓐ ᐊᒻᒪᓗ 
ᑲᔪᓯᑦᑎᐊᖁᔭᐅᕗᑎᑦ…ᑭᖑᓂᖃᓈᖅᓯᓂᐊᖅᐳᒍᑦ 
ᐃᓕᓐᓂᒃ!!) 

ᓴᓪᓖᑦ ᕿᑭᖅᑖᓗᐊᓂᒃ ᖃᖓᑕᓲᒃᑯᑦ ᖃᐅᔨᓴᕐᓂᖅ, (ᑕᑯᓗᒍ ᐅᓂᒃᑳᖅ ᐃᓪᓗᐊᓂ ᒪᑉᐱᒐᕐᒥ) 

ᐱᓕᕆᖃᑎᖃᑦᑐᑎᒃ ᐅᑭᐅᖅᑕᖅᑐᒥ ᑐᒃᑐᕙᑦ ᐊᒻᒪᓗ ᑐᒃᑐᐃᑦ 
ᓱᓇᕈᓐᓇᖅᑐᖃᕐᓂᖏᓐᓄᑦ, ᐊᕙᑎᓕᕆᔨᒃᑯᑦ ᖃᐅᔨᓴᖅᑐᖅ 
ᖃᒪᓂᕐᔪᐊᖅ ᑐᒃᑐᖏᓐᓂᒃ ᐊᑦᔨᒌᖏᑦᑐᓄᑦ ᓱᕈᓐᓇᖅᑐᓄᑦ. 2006-
ᒥᓂᒃ ᕗᕌᓐᒃ ᓄᑕᕋᓱᓐᓂᒃ ᐱᓕᕆᖃᑎᖃᖅᓯᒪᔪᖅ ᒥᑦᔅ ᑳᒻᐳᓪᒥᒃ, 
ᑭᕙᓪᓕᕐᒥ ᐊᕕᑦᑐᖅᓯᒪᔪᑦ ᐆᒪᔪᓕᕆᔨᖓᓂᒃ, ᖃᐅᔨᓴᕋᓱᐊᖅᑐᑎᒃ 
ᑕᖅᑐᓂᒃ, ᑎᖑᖏᓐᓂᒃ, ᓄᑭᖏᓐᓂᒃ ᐊᒻᒪᓗ ᑭᒍᑎᖏᓐᓂᒃ 
20-ᖑᔪᑦ ᑐᒃᑐᓂᒃ ᐊᕐᕌᒍᑕᒫᑦ. ᑖᒃᑯᐊ ᖃᐅᔨᓴᕈᑎᐅᔪᑦ 
ᐊᐅᓚᖅᑎᑕᐅᕙᑦᑐᑦ Whitehorse-ᒧᑦ ᐱᓕᕆᐊᖑᓂᐊᕐᒪᑕ, ᐊᒻᒪᓗ 
ᑕᕝᕗᖓ Burlington-ᒧᑦ ᖃᐅᔨᓴᖅᑕᐅᓂᐊᕐᒪᑕ. ᖃᐅᔨᓴᕈᑎᒥᓃᑦ 
ᓇᓗᓇᐃᖅᓯᔪᑦ ᑖᒃᑯᐊ ᑐᒃᑐᐃᑦ ᐊᑦᑎᑐᒻᒪᕆᐊᓗᒃᑯᑦ 
ᓱᕈᓐᓇᖅᑐᖃᑦᑐᑦ ᐊᒻᒪᓗ ᖃᓄᐃᖏᑎᐊᖅᑐᒥᒃ ᓂᕿᒋᔭᐅᓗᑎᒃ. 
 
ᒨᑯᕆ ᐃᓱᒫᓘᑎᐅᓲᖑᒻᒪᑦ ᐊᒥᓱᓄᑦ ᐆᒪᔪᓄᑦ ᐅᑭᐅᖅᑕᖅᑐᒥ ᐊᒻᒪᓗ 
ᐱᑕᖃᓲᖑᓪᓗᓂ ᑐᒃᑐᓂ. ᐱᑕᖃᓲᖑᓗᐊᓐᖑᐊᖅᑐᖅ ᑕᖅᑐᖏᓐᓂ, 
ᑎᖑᖓᓂ ᐊᒻᒪᓗ ᖃᕋᓴᔭᖓᓂ ᐊᒻᒪᓗ ᐱᓗᐊᖏᓂᖅᓴᐅᓪᓗᓂ 
ᓄᑭᖏᑕ ᑕᖏᖏᓐᓂ. ᖃᐅᔨᓴᕐᓂᕆᔭᕗᑦ ᑐᑭᓯᔾᔪᑎᐅᕗᖅ ᑐᒃᑐᐃᑦ 
ᑕᒫᓐᖓᑦ ᑲᓇᓐᓇᖅᐸᓯᐊᓂᒃ ᐅᑭᐅᖅᑕᖅᑑᑉ ᖁᑦᑎᓂᖅᓴᒃᑯᑦ 
ᒨᑯᕆᖃᓲᖑᔪᑦ ᑐᒃᑐᖏᓐᓂᒃ ᐱᖓᓐᓇᖅᐸᓯᐊᓃᑦᑐᓂᒃ 
ᐅᑭᐅᖅᑕᖅᑑᑉ, ᐱᑦᔪᑎᖃᑦᑐᑎᖅᑲᐃᑦ ᒨᑯᕆ ᓯᓚᒃᑰᖃᑦᑕᕐᓂᖓᓄᑦ. 
ᖃᐅᔨᓴᕐᓂᖅ ᖃᒪᓂᕐᔪᐊᖅ ᑐᒃᑐᖏᓐᓂᒃ ᑲᔪᓯᓂᐊᖅᑐᖅ ᐊᕐᕌᒍᑕᒫᑦ 
ᖃᐅᔨᒪᓇᓱᐊᕐᓂᐊᕐᕋᑦᑕ ᑕᒪᓐᓇ ᓱᕈᓐᓇᖅᑐᖃᕐᓂᖏᑕ ᑭᓪᓕᖏᑦ 
ᓱᕐᕋᐸᓪᓕᐊᖏᓐᓇᕐᒪᖔᑕ. 

ᖃᒪᓂᕐᔪᐊᖅ ᑐᒃᑐᖏᑦ 
ᓱᓇᓐᓇᖅᑐᖃᒻᒪᖔᑕ ᖃᐅᔨᓴᕐᓂᖅ 
ᒥᑦᖦ ᑳᒻᐳᓪ, ᑭᕙᓪᓕᕐᒥ ᐊᕕᑦᑐᖅᓯᒪᔪᓂ ᐆᒪᔪᓕᕆᔨ ᐊᒻᒪᓗ ᕗᕌᓐᒃ ᓄᑕᕋᓱᓐᖏᒃ 

ᓴᓪᓖᑦ ᕿᑭᖅᑖᓗᐊᓂ ᑐᒃᑐᐃᑦ ᖃᐅᔨᓴᖅᑕᐅᑎᓪᓗᒋᑦ ᐊᒻᒪᓗ 
ᖃᓄᐃᑦᑑᓂᕆᔭᖏᓐᓄᑦ ᑐᓴᕆᐊᕈᑎᑦ ᐅᓪᓗᒥᒧᑦ 

ᕗᕌᓐᒃ ᓄᑕᕋᓱᓐᓂᒃ ᐊᒻᒪᓗ ᒥᑦᔅ ᑳᒻᐳᓪ ᐊᐅᖏᓐᓂᒃ ᖃᐅᔨᓴᖃᑦᑕᖅᑐᑦ (ᖁᓛᓃᑦᑐᑦ) 
ᒨᑯᕆᑕᖃᕐᓂᖏᑦ ᑕᖅᑐᐃᑦ ᐅᑭᐊᒃᓵᒃᑯᑦ ᓄᐊᑎᖅᑕᐅᓯᒪᔪᓂᒃ ᐊᕐᓇᓗᓐᓂᒃ ᑐᒃᑐᓂᒃ (g//g ᐅᖁᒪᐃᓐᓂᖏᑦ; ᐋᖅᑭᖏᐊᖅᑕᐅᓯᒪᔪᑦ ᐊᕐᕌᒍᖏᓐᓄᑦ) 
(ᐊᑖᓂ)

• ᔫᓐᖑᑎᓪᓗᒍ, 2009 ᐊᕙᑎᓕᕆᔨᒃᑯᑦ ᓇᓚᐅᒃᑖᕆᓚᐅᖅᑐᑦ 
ᓴᓪᓖᑦ ᕿᑭᑦᑖᓗᐊᑕ ᑐᒃᑐᖏᑕ ᐅᓄᕐᓂᖏᓐᓂᒃ ᐊᑐᖅᑐᑎᒃ 
ᖃᖓᑕᓲᒥᒃ. 

• ᐊᒻᒪᓗ ᓱᓕ, ᓇᓚᐅᒃᑖᖅᑕᐅᔪᑦ ᖃᐅᔨᓇᖅᐳᖅ 
ᓄᖑᑉᐸᓪᓕᐊᓂᖏᓐᓄᑦ ᐅᓄᕐᓂᖏᑎᒍᑦ 2007-ᐸᒥᑦ 
ᖃᐅᔨᓴᕐᓂᖃᓚᐅᖅᑎᓪᓗᒋᑦ (ᐅᕙᓐᖓᑦ 15,452 ᐅᕗᖓ 
13,956) ᓄᖑᑉᐸᓪᓕᐊᓂᖏᑦ ᐊᒃᓱᐊᓘᖏᒃᑲᓗᐊᖅᑎᓪᓗᒍ 
ᐃᓱᒪᒋᔭᐅᓚᐅᖅᑐᑎᑐᑦ (ᖁᓛᓃᑦᑐᖅ ᑎᑎᕋᐅᔭᖅᓯᒪᔪᖅ) 

• ᓇᓃᓐᓂᕆᔭᖏᓐᓄᑦ ᐊᓯᔾᔨᕐᓂᐅᔪᖅ ᑕᑯᒃᓴᐅᒋᕗᖅ 
ᑕᒪᐅᖓ ᓂᒋᖅ ᑲᓇᓐᓇᖅᐸᓯᐊᓄᑦ ᕿᑭᑦᑖᓘᑉ ᐅᐊᓐᓇᖅ 
ᐱᖓᓐᓇᖓᓄᑦ ᑲᓇᓐᓇᖅᐸᓯᐊᑕ ᐃᒪᖓ. 

• ᒫᑦᓯᒥ 2009, 140 ᓴᓪᓖᑦ ᕿᑭᖅᑖᓗᐊᓂ ᑐᒃᑐᖏᑦ 
ᖃᐅᔨᓴᖅᑕᐅᓚᐅᖅᑐᑦ ᐋᓐᓂᐊᒧᑦ ᐊᒻᒪᓗ 
ᖃᓄᐃᑦᑑᓂᕆᔭᖏᓐᓄᑦ  ᐊᕐᕌᒍᑕᒫᑦ ᖃᐅᔨᓴᕐᓂᐅᖃᑦᑕᖅᑐᒧᑦ 
ᐃᓚᒋᓪᓗᓂᐅᒃ ᐱᒋᐊᖅᑕᐅᓚᐅᖅᓯᒪᔪᖅ 1996-ᖑᑎᓪᓗᒍ. 

• ᖃᐅᔨᓴᕐᓂᐅᔪᖅ ᐅᑦᔨᕆᔭᐅᒋᐊᖓᓚᐅᖅᑐᖅ 
ᖃᑦᑏᓐᓇᕈᑲᓪᓚᑐᒻᒪᕆᐊᓘᓂᖏᓐᓄᑦ ᓇᑦᔨᔪᑦ ᓇᐃᓴᐅᑎᖏᑦ 
ᕿᑎᐊᓂ ᕖᕗᐊᓕ 2002 ᐊᒻᒪᓗ ᕖᕗᐊᓕ 2003-
ᒥ. ᑲᑎᖅᓱᖅᑕᐅᔪᑦ ᐊᒻᒪᓗ ᖃᐅᔨᓴᖅᑕᐅᔪᑦ ᐊᐅᖏᑎᒍᑦ 
ᑕᒫᓂ ᑕᑯᒃᓴᐅᓂᖃᓚᐅᖅᑐᑦ ᖁᐱᕐᕈᖃᒻᒪᕆᓐᓂᖏᓐᓄᑦ 
ᐋᓐᓂᐊᒥᒃ ᓇᒡᒍᐊᓗᓐᓇᖅᑐᒥᒃ ᖃᐅᔨᒪᔭᐅᒻᒪᕆᑦᑐᖅ 
ᓄᖑᑎᕆᕙᓪᓕᐊᓂᖓᓄᑦ ᓇᑦᔨᕙᑦᑐᓂᒃ (ᐊᑖᓃᑦᑐᖅ 
ᑎᑎᕋᐅᔭᖅᓯᒪᔪᖅ). 

Caribou Survey Results For Southampton Island 

ᕿᑎᕐᒥᐅᓂ

ᐊᑦᔨᓕᐅᖅᑕᐅᓂᑯᐃᑦ ᓴᐅᓂᐊᒥᒃ ᑕᓕᖅᐱᐊᓄᑦ:  

ᐱᕙᓪᓕᐊᔪᑦ

ᐊᑦᔨᓕᐅᖅᑕᐅᕗᑦ! ᐊᖅᖤᒃ ᐊᒻᒪᓗ ᖃᕝᕖᑦ ᒥᖅᑯᖏᓐᓂᒃ 
ᐲᖅᓯᖃᑦᑕᕐᓂᕐᒧᑦ ᑐᓴᕆᐊᕈᑏᑦ ᐅᓪᓗᒥᒨᖓᔪᑦ 
ᒫᑎᐅ ᑐᒫᓐᑦ, ᕿᑎᕐᒥᐅᑦ ᐊᕕᑦᑐᖅᓯᒪᔪᓂ ᐆᒪᔪᓕᕆᔨ 
ᑕᒫᓂ ᐊᐅᔭᒥ, ᐊᕐᕌᓂᑎᑐᑦ ᐊᐅᔭᖓᓂ, ᐊᖅᖤᒃᓂᒃ ᐊᖑᓇᓱᓚᐅᕐᕋᑦᑕ… ᓄᔭᖏᓐᓂᒃ. ᑕᓪᓕᒪᑦ ᐊᒻᒪᓗ ᐊᕐᕙᖓ ᐃᓯᒐᐅᑉ 4x4 
ᓇᐸᕈᑕᐃᑦ ᐅᐊᔭᓂᒃ ᐃᒧᓯᒪᓪᓗᑎᒃ ᐃᓕᔭᐅᓚᐅᖅᑐᑦ ᑕᒫᓂ 40,000 km2 ᓄᓇᒥ. ᔮᓂᑕᓐ ᓂᐱᑕᓈᑦᑎᐊᖅ ᐊᒻᒪᓗ ᐅᕙᖓ 
ᕿᓚᒥᕈᓗᒃ ᐱᓕᕆᓂᖃᓕᓚᐅᖅᑐᒍᑦ, ᐊᒻᒪᓗ ᓯᒪᑦᑎᐊᕙᐅᓪᓗᓂ ᐊᒻᒪᓗ ᐊᔪᓐᖏᑎᐊᖅᑐᑎᒃ ᖃᖓᑕᓲᒥ ᐊᖁᑎᕗᒃ ᕋᐃ ᒐᓐ-
ᒪᓐᕉ, ᐊᑯᓂᐅᓚᐅᖏᑎᐊᖅᑐᒍᑦ ᐊᒻᒪᓗ ᓈᒻᒪᑎᐊᕐᓂᖅᓴᒥᒃ ᐋᖅᑭᒃᓯᓚᐅᖅᑐᒍᒃ ᐊᕐᕌᓂᓂᒃ. ᑭᖑᓪᓕᖅᐹᒥ ᖃᐅᔨᓴᕐᓂᕆᔭᕗᑦ 
ᑖᒃᑯᓂᖓ ᓇᐸᕈᑕᓂᒃ, ᒪᓕᒃ ᐊᕚᓐ, ᓂᕿᑐᖅᑎᓂᒃ ᐆᒪᔪᓕᕆᔨ ᐃᒡᓗᓕᒃᒥᑦ, ᐃᑲᔪᕆᐊᓚᐅᖅᑐᖅ ᐱᓕᕆᓂᖃᑦᑎᓪᓗᑕ. 

ᓄᐊᑦᑎᓚᐅᖅᑐᒍᑦ ᐊᖅᖤᒥᒃ ᖃᐅᔨᓴᖅᑕᐅᓂᐊᖅᑐᓂᒃ ᐅᖓᑖᓅᑦ 20-ᐳᑕᒻ 393 ᓇᐸᕈᑕᐃᑦ ᐋᖅᑭᒃᑕᐅᓚᐅᖅᑐᓂᒃ. 
ᐊᑦᔨᓕᐅᕈᑎᖃᓚᐅᕋᑦᑕᓗ 30-ᖑᔪᓂ ᓇᐸᕈᑕᓂ ᐊᒻᒪᓗ ᑕᒪᓐᓇ ᐅᕙᑦᑎᓐᓂᒃ ᑕᑯᔪᓐᓇᑎᑦᑎᓚᐅᖅᑐᖅ ᐃᓚᖏᑦ 
ᓇᐸᕈᑕᐃᑦ ᐅᐸᑦᑕᐅᖃᑦᑕᖅᓯᒪᓂᖏᓐᓄᑦ ᓇᓄᕐᓄᑦ ᐅᓪᓗᑦ ᐊᒥᓲᖏᑦᑐᑦ ᐊᓂᒍᖅᑎᓪᓗᒋᑦ. ᑲᑎᓯᒪᓂᖏᑦ ᖃᐅᔨᓴᕋᔅᓴᐃᑦ 
ᐋᖅᑭᓱᖅᑕᐅᔪᓐᓇᖅᑐᖅ ᐊᐅᖏᑎᒍᑦ ᖃᐅᔨᓴᖅᕕᒻᒥ ᓇᓗᓇᐃᖅᑕᐅᓂᐊᕐᒪᑕ ᐃᓘᓇᖏᑦ ᓇᓄᐃᑦ ᓇᐸᕈᑕᒦᑦᑐᒥᓂᕐᓂᒃ. 

ᐊᕐᓇᓐᓗᒃ ᐊᖅᖤᒃ ᐊᒻᒪᓗ ᐊᑎᖅᑕᖓ ᑕᓯᓯᕈᓱᑦᑎᐊᖅᐴᒃ ᑕᒫᓂ. ᑖᓐᓇ ᐊᑦᔨᓕᐅᕈᑦ ᓇᓗᓇᐃᖅᓯᔪᖅ ᐅᓪᓗᖓᓂᒃ, ᖃᖓᒃᑯᑦ ᐊᒻᒪᓗ 
ᐃᒃᑮᓇᕐᓂᖓᓂᒃ ᓯᓚ ᐊᑦᔨᓕᐅᖅᑕᐅᑎᓪᓗᒋᒃ ᑖᒃᑯᐊ. (ᖁᓛᓂ)  

ᖃᐅᔨᓴᕐᓂᖃᑦᑎᓪᓗᒋᑦ, ᐊᓯᖏᑦ ᓂᕐᔪᑏᑦ ᐅᐸᒃᓯᓯᒪᔪᑦ ᓇᐸᕈᑕᕐᓂᒃ ᑭᓯᐊᓂᓕ ᑖᒃᑯᓗᖓᑕᐃᑦ ᐊᖅᖤᐃᑦ ᒥᖅᑯᐃᔭᖅᓯᒪᔪᑦ 
ᖃᐅᔨᓴᖅᑕᐅᓂᐊᖅᑐᓂᒃ ᐋᖅᑭᒃᓱᐃᓕᓚᐅᖅᑐᑦ ᐊᐅᓚᖅᑎᑕᐅᓗᑎᒃ ᐊᐅᖏᑎᒍᑦ ᖃᐅᔨᓴᖅᕕᐅᔪᒧᑦ. 

ᔮᓂᑕᓐ ᓂᑉᑕᓈᑎᐊᖅ ᓴᓗᒻᒪᔅᓴᐃᔪᖅ ᓇᐸᕈᑕᕐᒥᒃ ᒥᖅᑯᒥᓂᕐᓂᒃ ᐃᑭᑦᑎᓪᓗᓂ ᖄᖓᓂᒃ ᐊᑐᖅᑐᑎᒃ ᓱᐴᔫᕋᒫᒥᒃ. 

ᒪᓕᒃ ᐊᕚᓐ ᖃᐅᔨᓴᖅᑎᓪᓗᒍ ᐸᓐᓂᒻᒪᕆᐅᖏᑦᑐᒥᒃ ᑐᒃᑐᒥᒃ ᑐᕿᑕᐅᓯᒪᔪᒥᒃ ᐊᒻᒪᓗ ᕿᕐᓂᑕᐅᓂᑯ ᐊᖅᖤᒧᑦ. 

ᓗᐃᒋ ᑐᕆᓕ, ᕿᑎᕐᒥᐅᑦ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ 
ᓴᓇᔪᓕᕆᔨ ᐊᒻᒪᓗ ᒫᑎᐅ ᑐᒫᓐᑦ, ᕿᑎᕐᒥᐅᓂ ᐊᕕᑦᑐᖅᓯᒪᔪᓂ 
ᐆᒪᔪᓕᕆᔨ 
ᐆᒪᔪᓂᒃ ᐆᒪᕕᖃᑦᑐᑦ ᐊᒻᒪᓗ ᐋᓐᓂᐊᑦ ᓲᕐᓗ ᓯᖏᖅᓯᓐᓇᐃᑦ ᐊᒻᒪᓗ 
ᕿᑎᕈᓪᓖᑦ ᐊᒃᑐᐃᓂᖃᕈᓐᓇᒻᒪᕆᑦᑐᑦ ᐆᒪᔪᐃᑦ ᐅᓄᕐᓂᖏᓐᓂᒃ 
ᐊᒻᒪᓗ ᐃᓚᖏᑦ ᐅᓗᕆᐊᓇᕐᓂᖃᕈᓐᓇᖅᑐᑎᒃ ᐃᓅᑉ ᑎᒥᖓᓄᑦ. 
ᓲᕐᓗ, ᓯᖏᖅᓯᓐᓇᐃᑦ ᐃᓅᑉ ᑎᒥᖓᓄᑦ ᐃᓱᒫᓘᓐᓇᖅᑐᖅ, ᐊᒻᒪᓗ 
ᑕᐃᒪᐃᑦᑐᑦ, ᖃᐅᔨᓴᖅᑕᐅᑦᑎᐊᕐᓲᑦ ᐱᑕᖃᑦᑎᓪᓗᒍ. 

ᐆᒪᔪᓂᒃ ᐆᒪᕕᖃᑦᑐᓂᒃ 
ᖃᐅᔨᓴᕐᓂᖅ 
ᓗᐃᒋ ᑐᕆᓕ, ᕿᑎᕐᒥᐅᑦ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᓴᓇᔪᓕᕆᔨ ᐊᒻᒪᓗ ᒫᑎᐅ ᑐᒫᓐᑦ, ᕿᑎᕐᒥᐅᓂ ᐊᕕᑦᑐᖅᓯᒪᔪᓂ ᐆᒪᔪᓕᕆᔨ 

ᑐᓐᖓᓱᒃᑎᑎᑦᑎᐊᖅᐳᒍᑦ ᖃᐅᔨᓴᕋᔅᓴᐅᔪᓂᒃ ᐊᖑᓇᓱᒃᑎᓄᑦ ᖃᐃᑕᐅᔪᓂᒃ ᐅᕙᑦᑎᓐᓄᑦ ᖃᐅᔨᓴᕈᓐᓇᕐᓂᐊᕐᕋᑕ ᐱᑦᔪᑎᒋᔭᖓᓂᒃ ᐃᓅᓯᕐᓗᓂᖓᑕ. 
ᓄᓇᓕᑦᓯᓐᓂ ᐆᒪᔪᓐᓂᐊᖅᑎᓯᓐᓂᒃ ᖃᐅᔨᒃᑲᐃᔪᓐᓇᖅᐳᓯ ᐅᑦᔨᕈᓱᒃᑯᕕᑦ ᐊᑦᔨᐅᖏᑦᑐᒥᒃ ᐆᒪᔪᖅᑕᓐᓄᑦ ᐅᕝᕙᓘᓐᓃᑦ ᓇᓂᓯᒍᕕᑦ ᑐᖁᖓᔪᒥᒃ 
ᓂᕐᔪᑎᒥᒃ. ᖃᐅᔨᓴᐅᑎᐅᓂᐊᖅᑐᒥᒃ ᐱᒍᕕᑦ, ᐊᒡᒑᖅᓯᒪᓗᑎᑦ ᐊᒻᒪᓗ ᐊᒡᒐᑎᑦ ᐅᐊᓴᑦᑎᐊᕐᓗᒋᑦ, ᓴᕖᑦ ᐊᒻᒪᓗ ᐊᒡᒑᒃᑭᒃ ᐲᖅᓯᓚᐅᖅᑎᓪᓗᑎᑦ 
ᖃᐅᔨᓴᕋᔅᓴᒥᒃ. 

ᑐᖁᖓᔪᖅ ᐅᒥᒻᒪᒃ ᓇᓂᔭᐅᔪᖅ ᑕᒫᓂ ᑭᓪᓕᓂᖅᒥ, ᐊᖑᓇᓱᒃᑎᓄᑦ 
ᐅᖃᐅᓯᐅᓯᒪᔪᖅ ᐊᒻᒪᓗ ᖃᐅᔨᓴᖅᑕᐅᔪᖅ ᐆᒪᔪᓐᓂᐊᖅᑎᓄᑦ. 

ᓄᓇᒥ ᑐᒃᑐᐃᑦ (ᕌᓐᒋᕗ ᑐᕌᓐᑕᔅ) ᑲᑎᓐᖓᔪᑦ 
ᐱᖓᓐᓇᖅᐸᓯᐊᓂ ᐅᑭᐅᖅᑕᖅᑑᑉ 
ᓄᖑᑉᐹᓕᖅᓯᒪᒻᒪᕆᑦᑐᑦ ᖁᓕᑦ 
ᐊᕐᕌᒎᓚᐅᖅᑐᓂ. ᐊᒥᓱᓂᒃ ᐱᑦᔪᑎᖃᕈᓐᓇᖅᑐᑦ 
ᑐᒃᑐᐃᑦ ᑲᑎᑐᓐᖓᓂᖏᓐᓄᑦ. ᓯᓚ, 
ᓂᕿᒃᓴᑦᑎᐊᕐᕆᓐᓂᖓᓂᒃ ᐊᒻᒪᓗ 
ᐱᑕᖃᓐᓂᖓᓂᒃ,  ᐱᑕᖃᖃᑦᑕᕐᓂᖓ 
ᐋᓐᓂᐊᓂᒃ ᐊᒻᒪᓗ ᐆᒪᔪᓂᒃ ᐆᒪᕕᖃᑦᑐᓂᒃ, 
ᓂᕿᒃᓴᖅᓯᐅᖅᑎᓂᒃ, ᐸᕝᕕᓴᒃᑕᐅᓂᖏᓐᓄᑦ 
ᐃᓄᓐᓄᑦ ᐱᓕᕆᓂᐅᔪᓄᑦ, 
ᐊᖑᓇᓱᒃᑕᐅᖃᑦᑕᕐᓂᖏᓐᓄᑦ ᑕᒪᒃᑯᐊᓕᒫᑦ 
ᐱᑦᔪᑎᐅᔪᑦ ᐊᒃᑐᐃᓂᖃᕈᓐᓇᖅᑐᑦ ᑐᒃᑐᓂᒃ 
ᐃᓛᒃᑯᑦ ᐅᕝᕙᓘᓐᓃᑦ ᑲᑎᓐᖓᔪᑎᒍᑦ. ᑕᒪᓐᓇ 
ᓇᓗᓇᐃᖅᑕᐅᓂᐅᔪᖅ ᓄᖑᑉᐸᓪᓕᐊᓂᖏᓐᓄᑦ 
ᐱᑦᔪᑎᖃᑦᑐᔅᓴᐅᔪᖅ ᑲᑎᑉᐸᓪᓕᐊᓯᒪᔪᒃᑯᑦ 
ᐱᑦᔪᑎᐅᔪᓄᑦ ᐊᒃᑐᐃᓂᖃᖅᓯᒪᔪᑦ ᐃᓚᖏᓐᓂᒃ 
ᐅᕝᕙᓘᓐᓃᑦ ᑖᒃᑯᓂᖓᓕᒫᖅ ᐱᑦᔪᑕᐅᔪᓂᒃ. 

ᕿᑎᕐᒥᐅᑦ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᓴᓇᔪᓕᕆᔨ, ᓗᐃᒋ 
ᑐᕆᑎ ᐱᓕᕆᐊᖃᑎᖃᖅᓯᒪᒻᒪᑦ ᐊᓯᖏᓐᓂᒃ ᖃᐅᔨᓴᖅᑎᓂᒃ 
ᖃᐅᔨᓴᖅᑎᓪᓗᒋᑦ ᐱᑕᖃᖃᑦᑕᕐᓂᖏᓐᓄᑦ ᖁᐱᕐᕈᓂᒃ (Trichi-
nella) ᐊᒻᒪᓗ (Toxoplasma) ᐆᒪᔪᓂ ᐊᒻᒪᓗ ᖃᐅᔨᓴᕈᑎᒥᓃᑦ 
ᑕᑯᒃᓴᐅᑎᑦᑎᓚᐅᖅᑐᑦ ᐱᑕᖃᖃᑦᑕᒻᒪᕆᓐᓂᖏᓐᓄᑦ ᐃᓚᖏᓐᓂ 
ᓂᕐᔪᑎᓂ ᓄᓇᒥᐅᑕᐃᑦ ᑕᒪᒃᑯᐊᓗ ᖃᕝᕖᑦ. ᑕᒪᒃᑯᐊ ᖃᕝᕖᑦ 
ᓱᓕ ᓂᕆᔭᐅᓲᖑᒻᒪᑕ ᐃᓚᖏᓐᓂ ᓄᓇᓕᓐᓂ, ᐊᒥᓱᑲᓪᓚᐃᑦ 
ᐊᑐᓕᖁᔨᔾᔪᑎᑦ ᓴᓇᔭᐅᕙᓪᓕᐊᔪᑦ ᐃᓄᓐᓂᒃ ᐊᑦᑐᐃᖁᓇᖏᑦ. 
ᐆᑦᑑᑎᒋᓗᒍ, ᐅᑦᔨᕈᓱᒃᑎᐊᕐᕆᐊᓖᑦ ᓂᕿᓕᐅᖅᑎᓪᓗᖏᑦ 
ᓂᕿᒥᒃ, ᐊᒻᒪᓗ ᓂᕿ ᖃᐅᔨᓇᖅᐸᑦ ᐊᑦᔨᐅᖏᒋᐊᖓᓂᒃ, 
ᖁᔭᓈᖅᑕᐅᔭᕆᐊᓕᒃ. 

ᕿᑎᕐᒥᐅᑦ ᑐᒃᑐᖏᓐᓄᑦ ᐅᓪᓗᒥᒧᑦ ᑐᓴᕆᐊᕈᑏᑦ 

ᐅᖃᓪᓚᖃᑎᒌᓐᓂᐅᔪᖅ ᑕᒪᑐᒥᖓ ᐱᒋᐊᖅᓯᒪᓕᖅᑐᖅ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑎᒍᑦ ᕿᑎᕐᒥᐅᓂ ᐃᓕᓐᓂᐊᕐᓂᖃᑦᑐᑎᒃ 
ᕖᕗᐊᓕ 2007-ᐸᒥ ᐊᒻᒪᓗ ᐃᓚᖏᑦ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᐃᓕᓐᓂᐊᕐᓂᖃᑦᑎᑦᑎᓯᒪᔪᑦ ᐊᒻᒪᓗ ᐊᐅᓚᑦᑎᓂᕐᒧᑦ 
ᐱᓕᕆᓇᓱᐊᕐᓂᒃᑯᑦ. ᓄᓇᓖᑦ ᐊᖑᓇᓱᖃᑦᑕᖅᑐᑦ ᐅᒥᒻᒪᓂᒃ ᐸᕐᓇᑕᐅᓯᒪᖃᑦᑕᖅᑐᑦ ᓂᕿᒃᓴᖃᑦᑎᑦᑎᔪᒪᓪᓗᑎᒃ ᓄᓇᓕᓐᓂᒃ 
ᐊᒃᑐᐃᓂᖃᓗᐊᕈᒪᓇᑎᒃ ᑐᒃᑐᓂᒃ. ᐃᓅᓱᒃᑐᐃᑦ ᐊᐅᓚᕈᔾᔭᐅᖃᑦᑕᖅᓯᒪᔪᑦ ᐃᓐᓇᐃᑦ ᖃᐅᔨᒪᓂᖏᓐᓂᒃ ᑐᓴᖅᑎᑕᐅᓇᓱᐊᖅᑐᑎᒃ 
ᐆᒪᔪᐃᑦ ᐊᒻᒪᓗ ᐱᖅᑯᓯᓕᕆᓂᑐᖃᑦᑎᒍᑦ ᐱᓕᕆᑎᑕᐅᓪᓗᑎᒃ ᐊᒻᒪᓗ ᑲᑎᒪᖃᑦᑕᖅᓯᒪᓪᓗᑎᒃ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ 
ᐊᒻᒪᓗ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐸᕐᓇᒃᓯᒪᒻᒥᔪᑦ ᐅᖃᓪᓚᐅᓯᖃᓪᓗᑎᒃ ᓄᖑᑉᐸᓪᓕᐊᓂᖓᓂᒃ ᑐᒃᑐᐃᑦ 
ᑲᑎᓐᖓᔪᑦ. ᖃᐅᔨᓴᕐᓂᖃᓚᐅᖅᑐᑦ ᑲᑎᓐᖓᔪᓂᒃ ᐊᕐᕌᒎᓚᐅᖅᑐᓂ ᐊᒻᒪᓗ ᑲᔪᓯᓂᐊᖅᑐᑎᒃ ᐊᕐᕌᒎᓂᐊᖅᑐᒥ.  

ᖃᐅᔨᒪᔾᔪᑎᑦ: ᓄᓇᑦᑎᐊᕐᒥ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᖃᐅᔨᓴᕈᑎᒥᓂᖏᑦ.

ᕿᑎᕐᒥᐅᑦ ᐆᒪᔪᓕᕆᓂᕐᒧᑦ ᖃᐅᔨᓴᖅᕕᖓ ᐱᓕᕆᖃᑎᖃᖅᓯᒪᒻᒥᔪᑦ 
ᖃᐅᔨᓴᖅᑎᓂᒃ ᖃᐅᔨᓴᖅᑐᑎᒃ ᐆᒪᔪᓂᒃ ᐆᒪᕕᖃᑦᑐᓂᒃ 
ᐅᒥᒻᒪᓐᓂ ᐊᒻᒪᓗ ᐱᓗᐊᖅᑐᒥᒃ ᐱᑕᖃᓲᖑᓂᖓ ᐳᕙᐅᑉ 
ᕿᑎᕈᓪᓕᖏᑦ ᐊᒃᑐᐃᓂᖃᖃᑦᑕᖅᑐᑦ ᐆᒪᓂᕆᔭᖏᓐᓂᒃ ᓂᕐᔪᑏᑦ. 

ᕿᑎᕐᒥᐅᓂᐱᕙᓪᓕᐊᔪᑦ



ᐅ
ᑭᐊ

ᒃᓵ
ᒃ 

 2
00

9
8

W
il

d
li

fe
 T

ra
ck

s
ᓄᓇᕘᓕᒫᒥ

        

ᖃᐅᔨᓴᖅᑎᖏᑦ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐃᓕᓐᓂᐊᕐᕕᔾᔪᐊᕌᓗᐊᑕ ᒥᓂᓲᑕᒥ, ᐃᑲᔪᖅᑕᐅᓪᓗᑎᒃ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᓐᓂᑦ, 
ᒪᑭᕕᒃ ᑯᐊᐳᕇᓴᓐᑯᓐᓂᑦ, ᐊᒻᒪᓗ ᑲᓇᑕᒥ ᒥᕐᖑᐃᓯᖅᕕᑯᓐᓂᑦ, ᖃᖓᑕᓲᒃᑯᑦ ᖃᐅᔨᓴᕐᓂᖃᑦᑎᐊᕐᓚᐅᖅᑐᑦ ᑕᒫᓂ ᓴᓂᕋᔭᐅᑉ 
ᑕᕆᐅᖓᓂ ᓇᓄᐃᑦ ᐅᓄᕐᓂᖏᓐᓂᒃ ᐊᕕᑦᑐᖅᓯᒪᔪᑎᒍᑦ. ᖃᐅᔨᓴᕐᓂᖅ, ᐱᐊᓂᒃᑕᐅᓚᐅᖅᑐᖅ ᐋᒌᓯᒥ ᐊᒻᒪᓗ ᓯᑎᐱᕆᒥ, 
2009, ᐱᒋᐊᕈᑎᐅᓚᐅᖅᑐᖅ ᐱᒻᒪᕆᐅᔪᒥᒃ ᐱᓕᕆᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ ᖃᐅᔨᓴᕐᓗᓂ ᓇᓄᐃᑦ 
ᓇᐃᓴᐅᑎᖏᓐᓂᒃ. ᐅᐊᑦᑎᐊᕐᕈᓕ, ᐆᒪᔪᓕᕆᔩᑦ ᐊᑐᖃᑦᑕᖅᓯᒪᒻᒪᑕ ᓇᓄᕐᓂᒃ ᐱᔭᕆᐊᖃᖃᑦᑕᖅᓯᒪᓪᓗᑎᒃ ᓇᓚᐅᒃᑖᖅᑕᐅᓇᓱᐊᖅᑐᑎᒃ 
ᐊᖏᓂᖏᑦ. ᑕᒪᒃᑯᓂᖓ ᐃᓱᒫᓘᑎᐅᔪᓂᒃ ᐱᓕᕆᐊᖃᕋᓱᐊᖅᑐᓂ ᐆᒪᔪᓂᒃ ᑲᒪᒋᔭᖃᕐᓂᕐᒧᑦ ᐊᒻᒪᓗ ᐃᓄᐃᑦ ᐅᑉᐱᕆᔭᖏᓐᓂᒃ 
ᑐᓐᖓᕕᖃᕐᓂᖅᓴᐅᓗᑎᒃ, ᓄᓇᕗᑦ ᒐᕙᒪᒃᑯᑦ ᕿᒥᕐᕈᔪᑦ ᓇᓚᐃᒃᑖᖅᓯᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ, ᐱᖃᓯᐅᑎᓪᓗᒍ ᖃᖓᑕᓲᒃᑯᑦ 
ᖃᐅᔨᓴᕐᓂᐅᔪᓂᒃ. ᐃᓚᖓ ᐃᑲᔫᑎᖃᓗᐊᓐᖑᐊᖅᑐᖅ ᖃᖓᑕᓲᒃᑯᑦ ᖃᐅᔨᓴᕐᓂᐅᔪᓄᑦ ᐱᔭᕆᐊᖃᖃᑦᑕᖏᒻᒪᑕ ᓇᓄᕐᓂᒃ ᐊᒻᒪᓗ 
ᑲᒪᒋᔭᖃᓪᓗᑎᒃ ᓇᓄᕐᓂᒃ. ᐊᒻᒪᓗᒃᑕᐅᑲᓐᓂᖅ, ᐱᐊᓂᒃᑕᐅᔪᓐᓇᕐᒪᑕ ᑕᒫᓂᑦᓴᐃᓐᓇᖅ ᐊᐅᖓᓂ, ᖃᖓᑕᓲᒃᑯᑦ ᖃᐅᔨᓴᕐᓃᑦ 
ᓱᒃᑲᓕᓂᖅᓴᒃᑯᑦ ᖃᐅᔨᓴᕐᓂᖃᑦᑎᑦᑎᔪᓐᓇᖅᑐᑦ ᓇᓄᐃᑦ ᐊᕕᑦᑐᖅᓯᒪᓂᖏᑎᒍᑦ ᐅᓄᕐᓂᖏᓐᓂᒃ. 

ᓇᓄᕐᓂᒃ ᖃᖓᑕᓲᒃᑯᑦ ᖃᐅᔨᓴᕐᓂᕐᒧᑦ ᐅᓪᓗᒥᒨᖓᔪᓂᒃ ᑐᓴᖅᑎᑦᑎᓂᖅ 

“ᓇᓄᕐᓂᒃ ᖃᖓᑕᓲᒃᑯᑦ ᖃᐅᔨᓴᕐᓂᐅᔪᑦ ᐊᑦᔨᒌᖏᑐᒻᒪᕆᓐᓂᒃ ᐱᓕᕆᓂᖃᖃᑦᑕᖅᓯᒪᔪᑦ ᒫᓐᓇᒧᑦ ᑭᓯᐊᓂᓕ ᓇᓗᓇᓐᖏᑎᐊᖅᐳᑦ 
ᓴᓂᕋᔭᐅᑉ ᑕᕆᐅᖓᓂ ᖃᐅᔨᓴᕈᑎᒥᓃᑦ. ᑖᓐᓇ ᖃᐅᔨᓴᕐᓂᐅᔪᖅ ᐊᒃᓱᒻᒪᕆᐊᓗᒃ ᐱᒻᒪᕆᐅᒻᒪᑦ ᐋᖅᑭᐹᓪᓕᖅᑎᕆᓂᕐᒧᑦ 
ᖃᖓᑕᓲᒃᑯᑦ ᖃᐅᔨᓴᕐᓂᐅᕙᑦᑐᒥᒃ.”  - ᓯᐊᑦ ᓯᑕᐃᐳᓴᓐ, ᐃᓕᓐᓂᐊᕐᕕᔾᔪᐊᕌᓗᐊ ᒥᓂᓲᑕᒥ ᖃᐅᔨᓴᖅᑎ 
ᑖᒃᓱᒧᖓ ᖃᐅᔨᓴᕐᓂᕐᒧᑦ, ᖃᐅᔨᓴᖅᑏᑦ 
ᐊᑐᓚᐅᖅᑐᑦ ᓯᔾᔭᖅᐸᓯᒃᑯᑦ ᐊᒻᒪᓗ ᓄᓇᒥ 
ᖃᐅᔨᓴᐅᑎᓂᒃ ᓄᓇᖓᓂᒃ ᐊᐅᔭᑐᖃᐅᓕᖅᑎᓪᓗᒍ, 
ᑕᒪᒃᑯᐊᓕᒫᑦ ᓇᓄᐃᑦ ᓄᓇᒦᓕᖅᑎᓪᓗᒋᑦ. 
ᖃᖓᑕᓪᓗᓂ ᐅᖓᑖᓄᑦ 40,000 ᑭᓗᒦᑕ 
ᐱᓇᓱᐊᕈᓯᕐᓄᑦ 7-ᐸᓄᑦ, ᖁᓛᒍᓕᒃᑯᑦ 
ᖃᐅᔨᓴᕐᓂᖅ, ᖃᐅᔨᓴᖅᑏᑦ ᑕᑯᓚᐅᖅᑐᑦ 816-ᓂᒃ 
ᓇᓄᕐᓂᒃ ᑕᒫᓂ ᓴᓂᕋᔭᐅᑉ ᑕᕆᐅᖓᓂᒃ ᐊᒻᒪᓗ 
ᑎᑎᖅᑐᐃᓪᓗᑎᒃ ᐊᕐᕌᒍᖏᓐᓂᒃ, ᐊᕐᓇᖅ/ᐊᖑᑎ 
ᐊᒻᒪᓗ ᑎᒥᖓᑕ ᖃᓄᐃᑦᑑᓂᖓᓂᒃ. ᑭᖑᓪᓕᖅᐹᒥ 
ᓇᓚᐅᒃᑖᖅᑕᐅᓯᒪᔪᑦ ᖃᑦᑎᐅᓂᖏᓐᓄᑦ ᓇᓄᐃᑦ 
ᓴᓂᕋᔭᐅᑉ ᑕᕆᐅᖓᓂᒃ ᑐᓐᖓᕕᖃᕐᓂᐊᖅᑐᑦ 
ᑕᑯᔭᐅᓯᒪᔪᓄᑦ, ᓇᓚᐅᒃᑖᖅᑕᐅᓯᒪᔪᑦ 
ᓇᐃᓴᐅᑎᖏᑦ ᑕᑯᔭᐅᓯᒪᖏᑦᑐᑦ, ᐊᒻᒪᓗ 
ᖃᐅᔨᒋᐊᖅᕕᒋᒃᑲᓂᕐᓗᒍ ᑕᒪᓐᓇ 
ᖃᐅᔨᓴᖅᑕᐅᖏᓐᓂᑯᒥᓂᖅ. 
ᑖᒃᑯᐊ ᖃᐅᔨᓴᕆᐊᖓᐅᑎᒥᓃᑦ 
ᐱᔪᒥᓇᑦᑎᐊᕐᕋᓗᐊᖅᑎᓪᓗᒋᑦ, ᐅᑦᔨᕆᔭᕆᐊᖃᑉᐳᖅ 
ᖃᐅᔨᓴᒃᑲᓐᓂᖅᑐᖃᕆᐊᖃᕐᓂᖓᓂᒃ 
ᓱᓕᔪᓐᓇᐃᖅᑕᐅᓗᑎᒃ ᖃᐅᔨᓴᕈᑎᒥᓃᑦ ᐊᒻᒪᓗ 
ᖃᐅᔨᓴᖅᑕᐅᓗᑎᒃ ᐊᔪᓐᓇᖏᓐᓂᕆᔭᖓ 
ᐊᑐᖅᑕᐅᖔᕐᓗᓂ ᓄᓇᕗᑦᒥ ᓇᓄᐃᑦ ᐅᓄᕐᓂᖏᑕ 
ᓇᓚᐅᒃᑖᖅᑕᐅᓯᒪᔪᖏᓐᓄᑦ.  
ᑖᓐᓇᓕ ᖃᐅᔨᓴᕐᓂᕐᒧᑦ ᐊᑐᖅᑕᐅᔪᖅ 
ᐱᑕᖃᑦᑎᑦᑎᓪᓗᒍ ᑐᑭᓯᐅᒪᔾᔪᑎᓂᒃ ᓇᓄᐃᑦ 
ᓇᐃᓴᐅᑎᖏᓐᓄᑦ, ᐊᕙᑎᓕᕆᔨᒃᑯᑦ ᓱᓕ 
ᑲᑎᖅᓱᐃᒋᐊᓖᑦ ᑎᒥᖏᑕ ᖃᓄᐃᑦᑑᓂᖏᓐᓄᑦ, 
ᐃᓅᓂᖏᑕ ᐊᒻᒪᓗ ᑐᖁᓂᖏᑕ 
ᓇᐃᓴᐅᑎᖏᓐᓂᒃ ᐅᓄᕐᓂᖏᓐᓂ ᐊᒻᒪᓗ 
ᐊᒃᑐᐃᓐᓂᕆᔭᖓᓄᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ 
ᓇᓄᕐᓂᒃ. ᖃᖓᑕᓲᒃᑯᑦ ᖃᐅᔨᓴᕐᓂᖅ 
ᐊᑐᖅᑕᐅᖃᑦᑕᕐᓂᐊᖅᑎᓪᓗᒍ ᑕᕝᕙᓂ ᓇᓄᕐᓂᒃ 
ᐱᓕᕆᓂᕐᒧᑦ ᐱᓕᕆᔾᔪᑎᓂ, ᑭᓯᐊᓂ ᐊᓯᖏᓐᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐲᔭᐃᔾᔮᖏᑦᑐᖅ 
ᑎᑎᕋᖅᑕᐅᓂᒃᑯᑦ ᓇᓄᐃᑦ ᑕᑯᔭᐅᔪᓂᒃ 
(ᐊᕙᓗᓯᒪᔪᖅ) ᐊᒻᒪᓗ ᐊᓯᖏᑦ ᑐᑭᓯᐅᒪᔾᔪᑐᑦ, 
ᓇᓚᐅᒃᑖᕈᓐᓇᖅᐳᒍᑦ ᐅᓄᕐᓂᖏᓐᓂᒃ ᓇᓂᐃᑦ 
ᐱᔭᐅᖏᑦᑐᑦ (ᐊᐅᐸᖅᑐᒥᒃ ᑎᑎᑯᑖᒃᓯᒪᔪᖅ 
ᐊᒻᒪᓗᖅᑕᖅ) ᐃᓗᐊᓂ ᖃᐅᔨᓴᖅᕕᐅᓯᒪᔫᑉ (ᓴᖑᖓᔪᖅ ᑎᑎᑯᑖᒃᓯᒪᔪᑦ). ᐊᑐᕐᓗᓂ ᑖᒃᓱᒥᖓ ᑐᑭᓯᐅᒪᔾᔪᑎᒥᒃ, 
ᓇᓚᐅᒃᑖᕈᓐᓇᖅᑐᒍᑦ ᑲᑎᓪᓗᒋᑦ ᓇᓄᐃᑦ ᑕᒫᓂᓕᒫᖅ (ᓯᓚᑖᓂ ᓴᖑᖓᔫᑉ ᑎᑎᑯᑖᒃᓯᒪᔪᐃᑦ).  ᑲᑎᓪᓗᒋᑦ ᓇᓄᐃᑦ

ᑕᖕᒫᖅᓯᒪᕝᕕᐅᕙᒃᑐᓂ 
ᐱᓕᕆᐊᖑᕙᒃᑐᑦ ᐃᑲᔪᖅᐸᒃᐳᑦ ᐃᓕᓐᓂᐊᖅᑎᓂᒃ ᐊᑐᕈᓐᓇᖅᑎᖦᖢᒋᑦ 
“ᒪᕐᕉᖕᓄᑦ-ᐃᔩᖕᓄᑦ ᑕᐅᑐᖕᓂᕐᒥᒃ” ᓄᓇᒦᓐᓂᖏᓐᓂ
ᑕᒪᑐᒪᓂ ᐊᐅᔭᐅᓵᖅᑐᒥ, ᐃᓕᓐᓂᐊᖅᑏᑦ ᓄᓇᕘᓕᒫᒥᙶᖅᑐᑦ ᐃᓚᐅᓚᐅᖅᑐᑦ 
ᐱᒋᐊᖅᑕᐅᓕᓵᖅᑐᒥ “ᑭᓱᓕᒪᑦᑎᐊᑦ ᐃᓚᓕᐅᑎᓯᒪᓪᓗᒋᑦ ᖃᐅᔨᓴᕐᓂᕈᔪᖕᓂᒃ” 
ᓄᓇᒥ ᑕᖕᒫᖅᓯᒪᕝᕕᐅᕙᒃᑐᓂ ᐱᓕᕆᖃᑎᒋᓪᓗᒋᑦ ᐊᕙᑎᓕᕆᔨᒃᑯᑦ, 
ᐃᓕᓐᓂᐊᕐᓂᓕᕆᔨᒃᑯᑦ ᖃᔅᓯᑲᓪᓚᐃᓪᓗ ᓄᓇᓕᖕᒥᐅᓂ ᑲᑐᔾᔨᖃᑎᒌᑦ 
ᐃᓄᑐᐃᓐᓇᐃᓪᓗ. ᑕᕝᕙᓂ ᐱᒋᐊᖅᑕᐅᓕᓵᖅᑐᒥ ᑕᖕᒫᖅᓯᒪᕝᕕᖕᒥ 
ᐃᓕᓐᓂᐊᒐᒃᓴᓄᑦ ᐋᖅᑭᒃᓱᐃᕙᓪᓕᐊᓂᖅ ᐃᓚᐅᕝᕕᐅᓚᐅᖅᐳᖅ 
ᖃᔅᓯᑲᓪᓚᖕᓂᑦ-ᐱᑖᖃᑕᐅᓯᒪᔪᓂᑦ ᐱᓕᕆᖃᑎᒌᒃᖢᑎᒃ ᐅᑯᓇᙵᑦ ᐃᓄᖕᓂᒃ 
ᐃᓚᖃᐅᖅᖢᑎᒃ,ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᑦ, ᐃᓕᖅᑯᓯᓕᕆᔨᒃᑯᓐᓂᑦ, 
ᓄᓇᕘᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥᐅᓂᑦ, ᐃᓐᓇᕐᓂᒡᓗ 
ᐃᓕᓐᓂᐊᕐᓂᓕᕆᔨᒃᑯᓐᓂᑦ, ᑖᒃᑯᐊᓗ ᑕᒪᕐᒥᑦᑎᐊᖅ ᑕᐅᑐᒐᖃᖅᑐᐃᓐᓇᐅᓪᓗᑎᒃ 
ᐱᓕᕆᑎᑦᑎᓂᕐᒥᒃ ᓄᓇᕘᒥᐅᓂᒃ ᒪᒃᑯᒃᑐᓂᒃ. ᓘᒃᑖᖅ ᓯᐅᕈᓪ ᐹᕐᑦᓕᑦ, ᑲᓇᑕᒥ 
ᖃᐅᔨᓴᖅᑐᖃᖅᐸᖕᓂᖓᓄᑦ ᐃᓱᒪᑕ ᑭᓱᓕᒫᑦᑎᐊᓂᒃ ᐃᓚᓕᐅᔾᔨᓯᒪᓪᓗᓂ 
ᖃᐅᔨᓴᕐᓂᕐᓂᒃ ᐃᓐᓇᕐᓗ ᐋᓪᐳᑦ ᒫᕐᓱᓪ ᐅᑯᓇᙶᖅᖢᓂ, Eskasoni First 
Nation ᐃᓚᐅᓚᐅᕐᒥᔪᒃ ᐱᓕᕆᖃᑎᒌᒃᑐᓂ. ᐋᓪᐳᑦ ᒫᕐᓱᓪ ᐊᑐᖃᑦᑕᖅᑐᖅ 
ᐆᒥᖓ ᐅᖃᐅᓯᕐᒥᒃ “ᒪᕐᕉᖕᓄᑦ-ᐃᔩᖕᓄᑦ ᑕᐅᑐᖕᓂᖅ” ᐅᖃᐅᓯᖃᕈᒪᓪᓗᓂ 
ᑲᔪᓯᕙᓪᓕᐊᓂᕐᒥᒃ ᖃᐅᔨᓴᖅᑐᓕᕆᓂᕐᓄ ᓄᓇᖃᖅᑐᑐᖃᐃᓪᓗ 
ᖃᐅᔨᒪᓂᕆᔭᖏᑦ ᐃᓚᓕᐅᑎᖃᑎᒋᒡᓗᒋᒃ ᓴᖅᑭᔮᓕᖅᑎᑦᑎᔪᒪᒧᑦ 
ᑐᑭᓯᐅᒪᑦᑎᐊᕐᓂᖅᓴᒻᒪᕆᐅᔪᓐᓇᕐᓂᕐᒥᒃ. ᑖᔅᓱᒧᖓ, ᒪᕐᕉᖕᓄᑦ-ᐃᔩᖕᓄᑦ ᑕᐅᑐᖕᓂᖅ 
ᐃᒪᓐᓇᐅᕗᖅ “ᖃᐅᔨᒪᓕᕐᓂᖅ ᑕᑯᔪᓐᓇᕆᐊᒃᓴᖅ ᐃᔨ ᐃᒡᓗᐊ ᐅᐃᓴᑎᓪᓗᒍ 
ᓴᙱᓂᕆᔭᐅᔪᓄᑦ ᓄᓇᖃᖅᑐᑐᖃᐃᑦ ᐃᓕᖅᑯᓯᖏᓐᓄᑦ ᖃᐅᔨᒪᔪᑎᓄᑦ, 
ᐃᒡᓗᐊᓄᓪᓗ ᐃᔨᒧᑦ ᑕᐅᑐᒡᓗᓂ ᖃᓪᓗᓈᑦ ᐃᓕᖅᑯᓯᕆᕙᒃᑕᖏᓐᓄᑦ 
ᖃᐅᔨᔾᔪᑎᓄᑦ, ᐊᑐᕐᓗᓂᓗ ᑕᒪᐃᓐᓂᒃ ᐃᔩᖕᓂᒃ ᐊᑕᐅᑦᑎᒃᑯᑦ ᑕᒪᕐᒥᑦᑎᐊ 
ᐱᕚᓪᓕᖁᓗᒋᑦ”.

ᔭᒫᓪ ᓲᓕ ᓯᕗᓕᖅᑎᒋᔭᐅᕗᖅ ᐃᒪᕐᒥᐅᑕᕐᓄᑦ 
ᕿᒥᕐᓗᖃᙱᑦᑐᓄᑦ ᖃᐅᔨᓴᕐᓂᕐᒥᒃ ᑲᑕᓐᓂᓕᒃ 

ᒥᕐᙳᐃᖅᓯᕐᕕᐅᑉ ᑕᖕᒫᖅᓯᒪᕝᕕᖓᓂ 
(ᖁᓪᓕᖅᐹᖅ). ᐃᓕᓐᓂᐊᖅᑏᑦ ᕿᑎᕐᒥᐅᓄᑦ 

ᖃᐅᔨᓴᖅᑐᓕᕆᓂᕐᒧᑦ ᑕᖕᒫᖅᓯᒪᕝᕕᖕᒥ ᑐᕐᑐᒥᒃ 
ᐋᒃᑐᖅᑐᑦ (ᖁᓛᓃᑦᑐᖅ)

ᓄᓇᒦᖦᖢᓂ ᑕᖕᒫᖅᓯᒪᕝᕕᐅᕙᒃᑐᒥ ᐃᓕᓐᓂᐊᕈᑎᒃᓴᓕᐊᖑᓯᒪᔪᑦ 
ᑐᕌᕆᔭᖃᖅᐳᑦ ᐃᓚᓕᐅᔾᔨᑦᑎᐊᕈᒪᓪᓗᑎᒃ ᖃᐅᔨᓴᕐᓂᕐᒥᒃ ᐃᓄᐃᓪᓗ 
ᖃᐅᔨᒪᔭᖏᓐᓂᒃ ᐃᒪᐃᓕᐅᖅᑐᖃᕐᓗᓂ, ᐱᓕᕆᓪᓚᑦᑖᕐᓗᓂ ᖃᐅᔨᓇᓱᖕᓂᕐᒥᒃ 
ᐊᕙᑎᒥᒃ, ᐃᓚᐅᓗᑎᒃ ᐃᓕᓴᐃᔩᑦ, ᖃᐅᔨᓴᖅᑏᑦ ᐃᓐᓇᐃᓪᓗ ᑖᒃᑯᐊᓗ 
ᐊᔾᔨᒌᒥᒃ ᐃᓚᐅᑎᑕᐅᓗᑎᒃ ᐱᓕᕆᐊᒃᓴᓂᒃ ᐋᖅᑭᒃᓱᐃᕙᓪᓕᐊᔪᖃᓕᖅᐸᑦ 
ᑕᒪᒃᑯᐊᓗ ᑲᔪᓯᑎᑕᐅᓕᖅᐸᑕ. “ᑕᒪᒃᑯᐊ ᑕᖕᒫᖅᓯᒪᕝᕕᐅᖃᑦᑕᖅᑐᑦ 
ᐱᐅᔪᒻᒪᕆᐅᖃᑦᑕᖅᓯᒪᕗᑦ ᓄᓇᕘᒥᐅᓄᑦ ᒪᒃᑯᒃᑐᓄᑦ ᐃᓕᑦᑎᕝᕕᐅᓪᓗᑎᒃ 
ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒥᒃ ᐊᑐᖅᖢᑎᒃ ᓄᓇᓕᖕᒥᐅᑦ 
ᐃᓕᖅᑯᓯᑐᖃᕆᔭᐅᔪᓪᓗ ᐃᓚᖏᓐᓂᒃ ᐅᔾᔨᕐᓇᖅᑐᒻᒪᕆᖕᓂᒃ” ᑕᐃᒪᓐᓇ ᓴᕇᓇ 
ᑖᑦᔅᕗᐊᑦ ᐅᖃᓚᐅᖅᑐᖅ, ᑖᓐᓇ ᐊᕙᑎᓕᕆᔨᒃᑯᓐᓂ ᐃᓕᓐᓂᐊᕐᓂᓕᕆᓂᕐᒧᑦ 
ᐱᓕᕆᔨᒻᒪᕆᒋᔭᐅᓪᓗᓂ. “ᑕᒪᓐᓇ ᑕᐅᑐᒃᐸᕗᑦ ᐱᓪᓗᐊᑕᐅᓂᖓᓂᒃ 
ᐱᒋᐊᕐᕕᐅᓪᓗᓂ ᐋᖅᑭᒃᓱᐃᓂᐊᕐᓗᓂ ᐊᔪᙱᓐᓂᕆᔭᐅᔪᓐᓇᖅᑐᓂᒃ 
ᓄᓇᕘᒥᐅᓄᑦ ᓯᕗᓂᒃᓴᒥ ᓯᕗᓕᖅᑎᐅᔪᒫᕐᓗᑎᒃ ᐊᕙᑎᓕᕆᓂᕐᒥ,ᑲᒪᔨᐅᓂᕐᒥ, 
ᐊᐅᓚᑦᑎᓂᕐᒥ ᖃᐅᔨᓴᕐᓂᕐᒥᓗ ᑕᒫᓂ ᓄᓇᑦᑎᓐᓂ.” ᐊᕙᑎᓕᕆᔨᒃᑯᑦ 
ᓂᕆᐅᒋᔭᖃᑦᑎᐊᖅᐳᑦ ᓯᕗᒻᒧᐊᖅᐸᓪᓕᐊᔪᒪᓂᕐᒥᒃ ᐱᓕᕆᖃᑎᖃᕐᓗᑎᒃ 
ᐱᓕᕆᕙᓪᓕᐊᖃᑎᒌᓕᖅᑐᓂᒃ ᐃᓕᓐᓂᐊᕐᓂᓕᕆᔨᒃᑯᓐᓂᒡᓗ ᑕᒪᒃᑯᐊ 
ᓄᓇᒦᓪᓗᓂ ᐃᓕᑉᐸᓪᓕᐊᓂᕐᒧᑦ ᐱᕕᒃᓴᐃᑦ ᒪᓂᒪᓛᖁᓪᓗᒋᑦ ᐊᒥᓱᑲᓪᓚᖕᓂ 
ᓄᓇᓕᖕᓂ ᓯᕗᓂᒃᓴᒥ.

ᓄᓇᕘᓕᒫᒥ

ᐃᓕᓐᓂᐊᖅᑏᑦ ᕿᑎᕐᒥᐅᓄᑦ ᖃᐅᔨᓴᖅᑐᓕᕆᓂᕐᒧᑦ ᑕᖕᒫᖅᓯᒪᕝᕕᖕᒥ

ᐲᑕ ᐊᓚᕆᐊᒃ, ᐃᓄᑐᖃᐃᑦ ᒥᐊᓂᖅᓯᔩᑦ ᑲᑎᒪᔨᕋᓛᑦ ᐃᒃᓯᕙᐅᑕᖓ 
ᑕᒫᓂ ᐅᐱᓐᖔᕐᒥ, ᐊᕙᑎᓕᕆᔨᒃᑯᑦ ᐋᖅᑭᒃᓯᓚᐅᕐᒪᑕ ᐃᓄᑐᖃᐃᑦ ᒥᐊᓂᖅᓯᔩᑦ ᑲᑎᒪᔨᕋᓛᓂᒃ, ᒪᓗᓪᑐᒍ ᑎᑎᕋᖅᓯᒪᔪᖅ 160 
ᐆᒪᔪᓕᕆᓂᕐᒧᑦ ᐱᖁᔭᓂ. ᐱᑦᔪᑎᒋᔭᖓ ᑖᒃᑯᐊ ᑲᑎᒪᔨᕋᓛᑦ ᐅᖃᐅᔾᔨᒋᐊᖅᑎᐅᕙᓪᓗᑎᒃ ᐊᒻᒪᓗ ᐊᑐᓕᖁᔨᔾᔪᑎᓂᒃ ᒥᓂᔅᑕᖓᓄᑦ 
ᐊᕙᑎᓕᕆᔨᒃᑯᑦ ᐊᒻᒪᓗ ᑲᔪᓯᑎᑦᑎᔨᐅᓗᑎᒃ ᐃᓚᓕᐅᔾᔭᐅᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᑐᒧᖓ ᐆᒪᔪᓂᒃ ᐊᐅᓚᑦᑎᓂᕐᒧᑦ 
ᐊᒻᒪᓗ ᑐᑭᑖᕈᑎᓕᐅᕐᓂᒃᑯᑦ. ᑲᑎᒪᔨᕋᓛᑦ 9-ᓂᒃ ᐃᓄᑐᖃᖃᑦᑐᑦ, ᑭᒡᒐᖅᑐᐃᔪᑦ ᓄᓇᓕᓐᓂᒃ ᐊᑐᓂᒃ ᐊᕕᑦᑐᖅᓯᒪᔪᓂ ᓄᓇᕗᑦᒥ, 
ᐊᒻᒪᓗ ᓂᕈᐊᖅᑕᐅᓯᒪᔪᑦ ᖃᐅᔨᒪᓂᖏᓐᓄᑦ ᐱᓕᕆᔪᓐᓇᕐᓂᖏᓐᓄᓪᓗ ᑐᕌᖓᔪᓂᒃ ᐆᒪᔪᓕᕆᓂᕐᒧᑦ. 
ᒫᓐᓇᒧᑦ, ᑲᑎᒪᔨᕋᓛᑦ ᐱᖓᓱᐊᖅᑎᖅᑐᑎᒃ ᑲᑎᒪᓯᒪᔪᑦ,  ᑲᑎᒪᔪᒫᓐᓂᐊᕐᕆᓪᓗᑎᒃ ᐱᒋᐊᓕᕋᑖᖅᑎᓪᓗᒍ 2010. ᐅᖃᐅᔾᔨᓯᒪᓕᖅᑐᒍᑦ 
ᒥᓂᔅᑕᒥᒃ ᐊᒻᒪᓗ ᐃᓚᐅᖃᑦᑕᖅᓯᒪᓪᓗᑕ ᐅᖃᓪᓚᖃᑎᒌᓐᓂᖃᑦᑎᓪᓗᒋᑦ ᐅᕝᕙᓘᓐᓃᑦ ᐱᓕᕆᐊᖑᔪᑎᒍᑦ ᐅᑯᓂᖓ ᐱᑦᔪᑎᐅᔪᓂᒃ 
ᐊᒻᒪᓗ ᐅᖃᐅᓯᐅᔪᓂᒃ: 

ᓴᓂᕐᓂᒃ ᐊᐅᓚᑦᑎᓂᖅ, ᐊᒃᑐᐃᓂᖃᕐᓂᖓ ᐆᒪᔪᓂᒃ, ᐊᒻᒪᓗ ᓄᓇᒥᒃ ᐸᖅᑭᔭᐃᓂᕐᒧᑦ ᐃᓄᓐᓂᒃ ᖃᐅᔨᕚᓪᓕᑎᑦᑎᓇᓱᐊᕐᓂᖅ 
ᐆᒪᔪᓕᕆᓂᕐᒧᑦ ᑲᑎᒪᕕᔾᔪᐊᕐᓂᖅ ᐱᓕᕆᐊᖑᔪᒫᓐᓂᐊᕐᒥᔪᑦ 
ᐊᖑᓇᓱᒃᑏᑦ ᐃᓕᓐᓂᐊᕐᓂᖅ ᐊᒻᒪᓗ ᐊᔪᕈᓐᓃᖅᓴᓂᖅ 
ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖓᑕ ᐃᑭᕋᓴᖓᓂ ᐃᓄᐃᑦ ᖃᐅᔨᒪᓂᑐᖃᖏᑦ ᓇᓄᕐᓂᒃ ᖃᐅᔨᓴᕐᓂᕐᒧᑦ 
ᓄᓇᕗᑦᒥ ᑐᒃᑐᖏᓐᓄᑦ ᐊᑐᖅᑕᐅᓇᓱᐊᖅᑐᖅ 
ᐅᐊᓐᓇᖓᓂ ᕿᑭᖅᑖᓘᑉ ᑐᒃᑐᖏᓐᓂᒃ ᖃᐅᔨᓴᕐᓂᖅ ᐊᒻᒪᓗ ᐊᐅᓚᑦᑎᖃᑎᒌᓐᓂᖅ 

ᓄᓇᕗᑦᒥ, ᐊᕙᑎᓕᕆᓂᕐᒧᑦ ᐊᒻᒪᓗ ᐆᒪᔪᓕᕆᓂᕐᒨᖓᔪᑦ ᐱᑦᔪᑎᐅᔪᑦ ᐊᒻᒪᓗ ᐱᓇᓱᐊᒡᒐᖅᑕᐅᔭᕆᐊᖃᑉᐸᑦᑐᑦ ᐅᓄᖅᓯᕙᓪᓕᐊᕗᑦ, 
ᑕᒪᓐᓇ ᑐᒃᓯᕌᖑᓂᖓ ᐊᒻᒪᓗ ᐊᑐᖅᑕᐅᓂᖓ ᐃᓄᐃᑦ ᖃᐅᔨᒪᔭᑎᑐᖃᖏᑦ ᐱᒻᒪᕆᐅᓕᖅᑐᓂ. ᑕᑯᓐᓇᕋᑦᑕ ᑖᒃᑯᓂᖓ ᐃᓄᑐᖃᐃᑦ 
ᒥᐊᓂᖅᓯᔩᑦ ᑲᑎᒪᔨᕋᓛᓂᒃ ᐱᒻᒪᕆᐅᒋᐊᖏᓐᓂᒃ ᓄᓇᕗᑦᒥ ᐆᒪᔪᖏᓐᓄᑦ ᐊᒻᒪᓗ ᐊᕙᑎᒥᒃ ᐊᐅᓚᑦᑎᓂᕐᒧᑦ. ᑲᑎᒪᔨᕋᓛᖑᓪᓗᑕ, 
ᐃᑲᔪᕈᒪᑦᑎᐊᖃᑦᑕᖅᑐᒍᑦ ᐱᔪᓐᓇᓂᑦᑎᓐᓂᒃ ᐊᒻᒪᓗ ᖃᐅᔨᒪᓂᕆᔭᑦᑎᓐᓂᒃ ᑲᔪᓰᓐᓇᑐᒃᑯᑦ ᐊᐅᓚᑦᑎᓂᕐᒧᑦ ᓄᓇᕗᑦᒥ 
ᓄᓇᒥᐅᑕᖏᓐᓂᒃ ᐱᓕᕆᖃᑎᖃᕐᓂᒃᑯᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᓂᒃ ᐊᒻᒪᓗ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ.  

ᐊᕙᑎᓕᕆᔨᒃᑯᑦ ᐃᓄᑐᖃᐃᑦ ᒥᐊᓂᖅᓯᔩᑦ ᑲᑎᒪᔨᕋᓛᖏᑦ 

ᕿᑭᖅᑖᓗᒻᒥ: 
ᓚᐃᓴ ᓂᖏᐅᖅ, ᐊᐅᓱᐃᑦᑐᒥᒃ 
ᐸᓂᓗ ᓴᖑᔭ, ᒥᑦᑎᒪᑕᓕᒃ 
ᖁᕕᐊᓇᖅᑐᓕᐊᖅ ᑕᑉᐸᐅᖓᐃ, ᑭᓐᖓᕐᓂᒃ 

ᑭᕙᓪᓕᕐᒥᑦ:
ᐲᑕ ᐊᓚᕆᐊᒃ, ᐊᕐᕕᐊᑦ 
ᔮᓐ ᖃᐅᓇᖅ, ᓇᐅᔮᓂᑦ 
(ᓄᑖᖅ ᑲᑎᒪᔨᑖᖑᔪᖅ, 
ᓇᓗᓇᐃᖅᑕᐅᓛᖅᑐᖅ)

ᕿᑎᕐᒥᐅᑦ:
ᒌ ᑲᒃᑭᐅᔪᓐ, ᑰᒑᕈᒃ 
ᐹᑦ ᑯᐊᓇ, ᐅᖅᓱᖅᑑᖅ 
ᑖᒥ ᐱᒐᓚᒃ, ᖁᓪᓗᖅᑑᖅ 

ᑐᕐᑐᒥᒃ ᐋᒃᑐᖅᑐᑦ (ᖁᓛᓃᑦᑐᖅ)

ᓄᓇᕘᓕᒫᒥ

ᑲᓇᑕ, ᐊᑯᑭᑦᑐᖅ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᑦ ᑲᑎᓗᑎᒃ ᓇᓄᕐᓂᒃ 

ᑲᓇᑕᐅᑉ ᐊᕙᑎᓕᕆᓂᕐᒧᑦ ᒥᓂᔅᑕᖓ, ᔨᒻ ᐳᕆᐊᓐᑎᔅ, ᓄᓇᕗᑦ ᒥᓂᔅᑕᖓ ᐊᕙᑎᓕᕆᓂᕐᒧᑦ, ᑖᓂᐅ ᓯᐅᑦᓴᒃ, ᐊᒻᒪᓗ ᐊᑯᑭᑦᑑᑉ 
ᒥᓂᔅᑕᖓ ᐃᒪᕐᒥᐅᑕᓕᕆᓂᕐᒧᑦ, ᐊᖑᓇᓱᓐᓂᕐᒧᑦ ᐊᒻᒪᓗ ᐱᕈᖅᓴᐃᓂᕐᒧᑦ, ᐋᓐ ᕼᐋᓐᓯᓐ, ᑲᑎᓚᐅᖅᑐᑦ ᑲᖑᓘᓱᐊᖅᒥ, ᐊᑯᑭᑦᑐᓂ 
ᐊᑎᓕᐅᖅᑕᐅᓂᖓᓄᑦ ᐊᖏᖃᑎᒌᒍᑎ ᑖᒃᑯᓄᖓ ᒐᕙᒪᖏᓐᓄᑦ ᑲᓇᑕᐅᑉ, ᓄᓇᕗᑦ, ᐊᒻᒪᓗ ᐊᑯᑭᑦᑐᑦ ᓴᐳᔾᔭᐅᑦᑎᐊᕈᓐᓇᖁᓪᓗᒋᑦ 
ᓇᓄᐃᑦ ᐅᓄᕐᓂᖏᑦ. 
ᑐᑭᑖᖃᑎᒌᒍᑦ (MOU) ᓴᖅᑮᓇᓱᐊᖅᑐᑦ ᑲᓇᑕᒥ - ᐊᑯᑭᑦᑐᓂ ᐱᓕᕆᖃᑎᒌᖑᓂᐊᖅᑐᓂᒃ ᐋᖅᑭᒃᓯᒍᓐᓇᕐᓗᑎᒃ ᐊᖑᓇᓱᒃᑕᐅᔪᓐᓇᖅᑐᑦ 
ᑭᓪᓕᖏᓐᓂᒃ, ᐊᒻᒪᓗ ᐊᑦᔨᒌᒥᒃ ᐊᕕᒃᓯᒪᑦᑎᐊᕐᓂᖏᓐᓄᑦ ᐊᖑᓇᓱᒃᑕᐅᔪᓐᓇᖅᑐᑦ. ᐱᓕᕆᖃᑎᒌᓐᓂᐅᔪᑦ, ᐱᖃᓯᐅᔾᔨᔪᑦ 
ᑭᒡᒐᖅᑐᐃᔨᓂᒃ ᑲᓇᑕᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐊᒻᒪᓗ ᕿᑭᖅᑖᓗᒃ ᐆᒪᔪᓕᕆᓂᕐᒧᑦ 
ᑲᑎᒪᔨᖏᑦ, ᐊᑐᖅᑕᐅᒐᔭᕐᒥᔪᑦ ᐋᖅᑭᒃᓱᐃᓗᑎᒃ ᖃᐅᔨᓴᕐᓂᕐᒥᒃ, ᖃᐅᔨᒪᓂᑐᖃᕆᔭᐅᔪᓂᒃ, ᐊᐅᓚᑦᑎᓂᕐᒥᒃ ᐊᒻᒪᓗ ᐱᓕᕆᓂᐅᔪᓄᑦ 
ᐃᓄᓐᓄᑦ. ᓄᓇᖃᖅᑳᖅᓯᒪᔪᑦ ᐃᓄᖏᑦ ᐊᒻᒪᓗ ᒐᕙᒪᐃᑦ ᐊᑦᔨᒌᑦ, ᐊᑦᔨᐅᖏᑦᑐᒥᒃ ᐱᓇᓱᐊᕐᓂᖃᖅᓯᒪᕗᑦ ᐸᖅᑭᔭᐃᓇᓱᐊᖅᑐᑎᒃ 
ᐊᒻᒪᓗ ᐊᐅᓚᑦᑎᓗᑎᒃ ᓇᓄᕐᓂᒃ ᑲᓇᑕᒥ. ᐊᑎᓕᐅᖅᑕᐅᓂᖓ ᑐᑭᑖᕈᑎᐅᔫᑉ ᐅᓪᓗᒥ ᑭᒡᒐᖅᑐᐃᕗᖅ ᐊᓯᒃᑲᓐᓂᐊᓂᒃ ᐱᒻᒪᕆᐅᔪᒃᑯᑦ 
ᐱᒋᐊᕐᓂᐅᔪᒥᒃ ᐱᓕᕆᓇᓱᐊᖏᓐᓇᓂᑦᑎᓐᓄᑦ ᓴᐳᔾᔨᓪᓗᑕ ᓇᓄᕐᓂᒃ. 

“ᓇᓄᕐᓂᒃ ᐊᑦᑕᓇᐃᖅᓯᒪᓂᖅ” ᓄᓇᕗᑦᒥ 
ᓯᐅᕋ ᒥᑎᐅᓪ, ᐆᒪᔪᓂᒃ ᐃᓕᒪᓵᕆᓂᕐᒧᑦ ᖃᐅᔨᒪᔨᑕᖅ 
ᐅᑭᐊᒃᓵᖑᑎᓪᓗᒍ, ᓯᑯᓚᐅᖏᑎᓪᓗᒍ, ᐊᒥᓱᑦ ᓄᓇᕗᒻᒥᐅᑦ ᖃᐅᔨᓚᐅᖅᑐᑦ 
ᐅᓄᖅᓯᕚᓪᓕᕐᓂᖏᓐᓂᒃ ᓇᓄᐃᑦ ᑕᑯᔭᐅᖃᑦᑕᖅᑐᑦ ᑕᒫᓂ ᓄᓇᓕᓐᓂ. 
ᐊᕐᕌᒎᕋᑖᖅᑐᓂ, ᐊᒥᓱᑦ ᐊᖑᓇᓱᒃᑏᑦ, ᐃᓄᑐᖃᐃᑦ, ᐊᒻᒪᓗ ᓄᓇᖃᑦᑎᐅᔪᑦ 
ᐅᖃᖃᑦᑕᖅᓯᒪᔪᑦ ᐅᓄᖅᓯᓂᖏᓐᓄᑦ ᐃᓄᐃᑦ-ᓇᓄᐃᑦ ᐊᐴᑎᖃᑦᑕᕐᓂᖏᑦ, 
ᓲᕐᓗ ᓇᓄᐃᑦ ᐃᓪᓗᕋᓛᕆᔭᐅᔪᓅᖃᑦᑕᕐᓂᖏᑦ, ᕿᕐᓂᕆᔭᐅᔪᓄᑦ 
ᓂᕿᓄᑦ, ᐃᒋᑦᑎᕕᓐᓄᑦ ᐊᒻᒪᓗ ᐱᓱᕋᔭᒃᑐᑎᒃ ᓄᓇᓕᑦ ᐃᓗᐊᒍᑦ. ᓇᓄᐃᑦ 
ᐃᖏᕐᕋᖃᑦᑕᕐᒪᑕ, ᓄᓇᓕᓐᓅᖃᑦᑕᒐᔪᒻᒪᑕ ᐊᒻᒪᓗ ᖃᐅᔨᒍᒻᓚᐅᓂᖏᓐᓄᑦ 
ᐊᒻᒪᓗ ᑳᓐᓂᖏᓐᓄᑦ ᐃᓕᒪᓱᒍᓐᓃᖃᑦᑕᖅᑐᑦ. ᑕᒪᓐᓇᓗ ᐊᒃᓱᕈᓐᓇᕈᓐᓇᖅᑐᓂ 
ᐃᓄᓐᓄᑦ, ᓇᓄᐃᑦ ᐅᓗᕆᐊᓇᕐᒪᑕ ᓱᕋᐃᔪᓐᓇᖅᑐᑎᒃ ᐱᖁᑎᒋᔭᐅᔪᓂᒃ 
ᐊᒻᒪᓗ ᐃᓄᐃᑦ ᐊᑦᑕᓇᓐᖏᑦᑑᒦᒋᐊᖃᕐᓂᖏᓐᓄᑦ. ᐱᑕᓕᐅᒐᓗᐊᖅ 
ᓄᓇᕗᒻᒥᐅᓄᑦ ᐊᑐᖅᑕᐅᔪᓐᓇᖅᑐᓂᒃ ᐊᑲᐅᖏᓕᐅᕈᑎᑕᖃᑦᑎᓪᓗᒍ 
ᐃᓄᓐᓄᑦ-ᓇᓄᕐᓄᑦ. (ᑕᑯᓗᒍ ᖃᐅᔨᒪᔾᔪᑏᑦ ᒪᑉᐱᕐᓗᒍ). .

ᐱᓕᕆᖃᑎᖃᕐᓂᒃᑯᑦ ᕼᐋᒻᓚᐅᔪᓂᒃ, ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ, ᐆᒪᔪᓐᓂᐊᖅᑎᓂᒃ ᐊᒻᒪᓗ ᓄᓇᖃᑦᑎᐅᔪᓂᒃ, 
ᐊᕙᑎᓕᕆᔨᒃᑯᑦ ᐆᒪᔪᓕᕆᓂᕐᒧᑦ ᐃᓕᒪᓵᕐᕆᓂᕐᒧᑦ ᖃᐅᔨᒪᔨᑕᐃᑦ ᑕᒪᒃᑮᒃ ᐊᑐᖃᑦᑕᖅᐳᑦ ᖃᐅᔨᓴᕐᓂᕐᒥᒃ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐱᕚᓪᓕᑎᑦᑎᓇᓱᐊᖅᑐᑎᒃ ᐊᑦᑕᓇᐃᖅᓯᒪᓂᕐᒥᒃ ᐊᒻᒪᓗ ᐱᑕᖃᐃᓐᓇᕐᓂᕆᔭᖓᓂᒃ ᓇᓄᐃᑦ ᐃᓄᐃᓪᓗ 
ᐊᐴᑎᖃᑦᑕᕐᓂᖏᓐᓂᒃ. ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ ᐆᒪᔪᓕᕆᓂᕐᒧᑦ ᐃᖅᓯᓵᕆᓂᕐᒧᑦ ᐱᓕᕆᐊᖓ ᑐᕌᖅᑕᖃᕋᓱᐊᖅᑐᖅ 
ᐃᒫᒃ: 
1. ᐃᓅᑉ ᐃᓅᓯᖓᓂᒃ ᐅᓗᕆᐊᓇᖅᑐᒦᖏᑎᑦᑎᓂᖅᓴᐅᓇᓱᐊᕐᓂᖅ ᐆᒪᔪᓄᑦ 
2. ᓱᕋᑦᑎᕆᖏᓂᖅᓴᐅᑎᑦᑎᓇᓱᐊᕐᓂᕐᒧᑦ ᐱᖁᑎᒋᔭᐅᔪᓂᒃ ᐆᒪᔪᓄᑦ 
3. ᓄᖑᑉᐹᓕᑎᑦᑎᓇᓱᐊᕐᓂᖅ ᑐᖁᑕᐅᔭᕆᐊᖃᑉᐸᓐᓂᖏᓐᓄᑦ ᓇᓄᐃᑦ ᓴᐳᔾᔨᓂᕐᒧᑦ 

ᑐᑭᓯᒋᐊᒃᑲᓐᓂᕈᒪᒍᕕᑦ ᓄᓇᕗᑦᒥᓗᒃᑖᖅ ᓇᓄᕐᓄᑦ 
ᐊᑦᑕᓇᐃᖅᓯᒪᓂᕐᒧᑦ ᖃᓄᐃᓕᐅᕐᓂᐅᔪᓂᒃ, 
ᖃᐅᔨᒋᐊᕈᓐᓇᖅᐳᑎᑦ ᐅᕗᖓ ᓯᐅᕋ ᒥᑎᐅᓪᒧᑦ: 
smedill@gov.nu.ca.

ᐸᖅᑭᔭᐃᓂᕐᒧᑦ 

ᓄᓇᕘᓕᒫᒥ
        

ᐱᕙᓪᓕᐊᔪᑦ

“ᑖᓐᓇ MOU ᐊᒻᒪᓗ ᐋᖅᑭᒃᑕᐅᓂᖓ ᑲᑐᔾᔨᓂᒃᑯᑦ ᐱᓕᕆᔩᑦ ᑖᒃᑯᐊ 
ᓄᓇᕗᑦ ᑐᓐᖓᕕᒃᑯᑦ ᐃᓚᒋᔭᐅᓪᓗᑎᒃ ᐊᑑᑎᖃᒻᒪᕆᑦᑐᖅ ᐃᓄᓐᓄᑦ, 
ᐃᓅᓇᓱᐊᕈᑎᖃᑦᑎᓪᓗᒋᑦ ᓇᓄᕐᓂᒃ” ᐅᖃᑦᑐᖅ ᒐᐃᐳᕆᐅᓪ 
ᓄᕐᓗᖓᔪᒃ, ᓄᓇᕗᑦ ᑐᓐᖓᕕᒃᑯᓐᓃᖔᖅᓯᒪᔪᖅ ᑲᑎᓐᖓᔪᑦ 
ᐱᓕᕆᖃᑎᒌᓂ. 
ᑲᓇᑕᒥ 13-ᖑᔪᑦ ᓇᓄᐃᑦ ᐊᕕᑦᑐᖅᓯᒪᖃᐅᑦᑐᑦ, ᐱᓪᓕᕋᕝᕕᔾᔪᐊᑉ 
ᐃᒪᑯᑖᖓ ᐊᒻᒪᓗ ᑕᓪᓗᕈᑎᐅᑉ ᖁᓄᓂᕈᓯᐅᓪᓗ ᐃᒪᖓ ᐅᓄᕐᓂᓖᑦ 
ᑲᑐᔾᔭᐅᔪᑦ ᓄᓇᕗᑦᒥᐅᓂᑦ ᐊᒻᒪᓗ ᐊᑯᑭᑦᑐᒥᐅᓂᑦ. 

ᐅᑯᓂᖓ ᖃᐅᔨᒪᕖᑦ?
ᓄᓇᕘᒥ ᐊᒥᓲᕗᑦ ᐊᑐᖅᑕᐅᓕᕈᓐᓇᖅᑐᑦ “ᓇᓄᕐᓄᑦ 
ᖁᐊᖅᓵᕐᓇᙱᔾᔪᑕᐅᔪᓐᓇᖅᑐᑦ”. ᐅᕝᕙ ᖃᔅᓯᐊᕐᔪᐃᑦ 
ᐊᑐᖅᑕᐅᔪᓐᓇᖅᑐᑦ :

1. ᐅᖃᐅᓯᕆᑲᐅᑎᒋᓗᒋᑦ ᑕᑯᔭᐅᔪᑦ ᓇᓄᐃᑦ ᓄᓇᓖᑦ 
ᖃᓂᒋᔭᖏᓐᓃᑦᑐᑦ ᐆᒪᔪᕐᓂᐊᕐᑎᒃᑯᑦ ᑎᑎᕋᕐᕕᖓᓐᓄᑦ ᐊᒻᒪᓗ 
ᐊᖑᓇᓱᒃᑐᓕᕆᔨᒃᑯᓐᓄᑦ. ᑕᒪᒃᑯᐊ ᐆᒪᔪᕐᓂᐊᕐᑏᑦ ᐱᖁᑎᖃᐅᕐᒪᑕ 
ᖃᓄᐃᓕᓯᔪᓐᓇᕐᓂᕐᓴᐅᔪᓂᒃ ᓇᓄᕐᓄᑦ ᒪᑯᓇᙵᑦ ᖁᑭᐅᑎᓪᓚᑦᑖᑦ 
ᐊᒻᒪᓗ ᑎᖕᒥᐊᕐᓂᐅᑎᓂᑦ. 

2. ᐃᓄᖕᓂᒃ ᑕᑯᓕᒻᒪᒃᑐᑦ ᓄᔪᐊᕈᓐᓃᔭᒻᒪᑕ!! 
ᓇᓄᖃᕐᑎᑦᑎᑦᑕᐃᓕᒋᑦᑎ ᓄᓇᓖᑦ ᑲᓂᒋᔮᓂ. ᓇᓄᐃᑦ 
ᓄᔪᐊᕈᓐᓃᖃᑦᑕᕐᒪᑕ ᐃᓄᖕᓂᒃ ᑕᑯᓕᒻᒪᒃᑳᖓᒥᒃ, ᖃᐅᔨᖃᑦᑕᕐᒪᑕ 
ᐃᓄᐃᑦ ᑲᑉᐱᐊᓵᕆᙱᓐᓂᖏᓐᓂᒃ ᐊᒻᒪᓗ ᑕᐃᒪᓐᓇᐅᓂᖓᓄᑦ 
ᖃᐅᔨᒪᖅᑰᔨᓕᕌᖓᒥᒃ ᓄᓇᓕᖕᓄᑦ ᐅᑎᕐᑕᔭᓕᓲᖑᖕᒪᑕ.

3. ᓂᕿᓂᒃ ᐊᒃᑕᕐᓗᑯᓂᒡᓘᓐᓃᑦ ᐃᒃᓯᓐᓇᕐᓯᓯᒪᖃᑦᑕᖏᓪᓗᓯ 
ᓇᓄᕐᓂᑦ ᐱᔭᐅᑐᐃᓐᓇᕆᐊᖃᕐᒪᑕ.

4. ᖃᐅᔨᒪᒋᐊᕐᓗᑎᑦ ᓇᒧᑦ ᐆᒪᔪᒥᓂᕐᓂᒃ ᕿᒪᐃᒻᒪᖔᖅᐱᑦ ᑕᒫᓂ 
ᐅᕝᕙᓘᓐᓃᑦ ᖃᓂᒋᔭᖓᓂ ᓄᓇᓖᑦ. ᐅᖃᖃᑎᒋᓗᒋᑦ ᓄᓇᓕᓐᓂ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᐆᒪᔪᕐᓂᐊᕐᑎ 
ᖃᐅᔨᓇᓱᐊᕐᓗᑎᒃ ᓇᒧᑦ ᐊᑲᐅᓛᖑᒻᒪᖔᑦ ᐃᒋᑦᑎᓂᐊᕐᓗᓂ 
ᐆᒪᔪᒥᓂᕐᓂᒃ.  

5. ᐃᓱᒪᒃᓴᕐᓯᐅᕐᓯᒪᕙᒌᕐᓗᓯ ᖃᓅᓇᔭᕐᓂᔅᓯᓐᓂᒃ ᓇᓄᕐᒥᒃ 
ᑕᕝᕙᐅᔪᖃᓯᑳᓚᒐᔭᕐᐸᑦ ᖃᓂᒋᔭᕐᓂ. ᑕᐃᒪᓐᓇ ᐃᑲᔪᕐᓂᖃᕋᔭᕐᒪᑦ 
ᐅᐃᒻᒪᖏᓪᓗᓂ ᐊᒻᒪᓗ ᑲᐸᓗᐊᖏᓐᓂᕐᓴᐅᔪᓐᓇᕐᒪᑦ 
ᐃᓱᒪᒃᓴᕐᓯᐅᕈᓐᓇᕐᓂᕐᓴᐅᓇᔭᕐᒪᓪᓗ ᖃᓅᔭᕆᐊᓕᖕᓂᒃ.  

6. ᐅᔾᔨᕈᓱᑦᑎᐊᕆᐊᕆᑦ ᐊᒻᒪᓗ ᓄᑕᖅᑲᓯ ᖃᐅᔨᓴᑦᑎᐊᕐᐸᒡᓗᒋᑦ. 
ᓇᓐᓄᓄᑦ ᐱᓱᔪᐊᓪᓚᖕᓇᐅᓕᕐᑎᓪᓗᒍ, ᓇᓄᕐᓂᒃ 
ᑕᑯᑐᐃᓐᓇᕆᐊᖃᕐᓇᕐᒪᑦ ᓄᓇᓕᖕᓂ ᖃᓂᒋᔮᓂᓘᓐᓃᑦ 
ᐱᑕᖃᓕᕐᓂᕐᓴᐅᑐᐃᓐᓇᕆᐊᖃᕐᒪᑦ. ᐱᐅᓇᔭᕐᐳᖅ ᑕᒪᒃᑯᐊ 
ᓄᑕᖅᑲᑦ ᖃᐅᔨᓴᕐᑕᐅᓂᕐᓴᐅᖃᑦᑕᕐᐸᑕ ᐊᓃᕋᔭᖕᓂᖏᓐᓂ ᐊᒻᒪᓗ 
ᐱᓱᖃᑎᒋᕙᒡᓗᒋᑦ ᓇᒧᙵᐅᓕᕌᖓᑕ ᐊᖏᕐᕋᒥᑦ, ᐃᓕᓐᓂᐊᕐᕕᖕᒧᑦ, 
ᐊᒻᒪᓗ ᐊᓯᖏᓐᓄᑦ ᓄᓇᓕᖕᓂ.

7. ᑲᒪᓇᓱᒋᐊᖃᖏᓚᓯ ᕿᒫᑎᑦᑎᓇᓱᖕᓂᕐᒧᑦ. ᖃᐅᔨᒪᓂᖃᑦᑎᐊᕈᕕᑦ 
ᑭᓯᐊᓂ ᑕᒪᑐᒥᖓ ᐅᕝᕙᓘᓐᓃᑦ ᐱᖁᑎᖃᐅᕈᕕᑦ 
ᕿᒫᑎᑦᑎᔾᔪᑎᓂᒃ ᓇᓄᕐᓄᑦ ᑲᒪᓇᓱᒃᑕᐃᓕᒋᑦ ᓇᓄᕐᒥᒃ ᑕᑯᒍᕕᑦ. 
ᐊᒻᒪᓗ ᕿᒫᑎᑦᑎᓇᓱᒃᑐᖃᕐᑎᓪᓗᒍ ᐱᓕᕆᔪᖃᕐᑎᓪᓗᒍ ᐃᓄᐃᑦ 
ᓇᓃᓐᓂᕐᓗᑎᒃ ᐅᐸᒃᓯᒪᔭᕆᐊᖃᖏᑕᒥᖕᓂ ᐅᕝᕙᓘᓐᓃᑦ 
ᓈᒻᒪᖅᑯᑦᑎᐊᖏᓪᓗᓂᓘᓐᓃᑦ ᖃᓄᐃᓕᕈᑕᐅᔪᓐᓇᕐᒪᑦ 
ᕿᒫᑎᑦᑎᔭᕆᐊᖃᕐᑐᖃᕋᓗᐊᕐᓂᕐᓗᓂ ᐱᓕᕆᔨᐅᔪᓂᒃ 
ᐊᒻᒪᓗ ᑕᒪᓐᓇ ᓈᒻᒪᙱᓕᐅᕈᑕᐅᓕᕈᓐᓇᕐᒪᑦ ᓇᓄᕐᓗ 
ᑐᖁᑕᐅᔭᕆᐊᖃᓕᕐᓗᓂ. 

ᐊᑐᖅᑕᐅᒃᑲᓐᓂᕈᓐᓇᖅᑐᓃᒃᐅᖃᐅᓯᖃᒃᑲᓐᓂᕈᓐᓇᖅᐲᑦ?

ᑎᑎᕋᕐᕕᒋᓗᒍ ᐅᓇ smedill@gov.nu.ca ᓇᓄᕐᓄᑦ 
ᖁᐊᖅᓵᕐᓇᖅᑕᐃᒪᔾᔪᑎᒋᔪᓐᓇᖅᑕᕐᓂᒃ ᐱᑎᑕᐅᓕᕋᔭᖅᐳᑎᓪᓗ 
ᑐᓂᓯᒍᕕᑦ ᐊᕙᑎᓕᕆᔨᒃᑯᓐᓂᑦ ᑐᓐᓂᖅᑯᓯᐊᒥᒃ!

ᖃᐅᔨᒋᐊᕐᕕᐅᔪᓐᓇᖅᑐᑦ
ᐊᐅᓚᑦᑎᔨᐅᑉ ᑐᒡᓕᐊ, ᐆᒪᔪᓕᕆᓂᕐᒥ 

ᖃᐅᔨᓴᕐᓂᕐᒥ

ᒫᑎᐅ ᑑᒪᓐᑦ (ᖁᕐᓗᖅᑐᖅ) 

(867) 982-7444

ᑐᑭᒧᐊᖅᑎᑦᑎᔨᐅᑉ ᐃᑲᔪᖅᑎᖓ, ᐆᒪᔪᓕᕆᓂᕐᒥ 
ᐊᐅᓚᑦᑎᓂᖅ

ᑯᕆᔅ ᕼᐋᑦᓴᓐ (ᐃᒡᓗᓕᒃ) 

(867) 934-2177

ᕿᑎᕐᒥᐅᓂ (ᖁᕐᓗᖅᑐᖅ) 

(867) 982-7444

ᒫᑎᐅ ᑑᒪᓐᑦ, ᐊᕕᒃᓯᒪᓂᐅᔪᒧᑦ ᐆᒪᔪᓕᕆᔨ

ᓗᐃᔾᔨ ᑐᕆᑎ, ᐆᒪᔪᓕᕆᓂᕐᒥ ᐱᓕᕆᔨ

ᑭᕙᓪᓕᕐᒥᐅᓂ (ᐊᕐᕕᐊᑦ) 

(867) 857-2828

ᒥᑦᔅ ᑳᒻᐳᓪ, ᐊᕕᒃᓯᒪᓂᐅᔪᒧᑦ ᐆᒪᔪᓕᕆᔨ

ᕿᑭᖅᑖᓗᖕᒥᐅᓂ (ᒥᑦᑎᒪᑕᓕᒃ) 

(867) 889-8876

ᑎᐊᐱ ᔨᐊᓐᑭᓐᔅ, ᐊᕕᒃᓯᒪᓂᐅᔪᒧᑦ ᐆᒪᔪᓕᕆᔨ

ᒍᕆᒍ ᕼᐆᑉ,ᐆᒪᔪᓕᕆᓂᕐᒥ ᐱᓕᕆᔨ 

ᐆᒪᔪᕐᓂᒃ ᖃᐅᔨᓴᖅᐸᖕᓂᕐᒧᑦ ᑐᑦᑕᕐᕕᒃ 

(ᐃᒡᓗᓕᒃ) 

(867) 934-2180

ᒪᓕᒃ ᐊᕙᓐ, ᓂᕐᔪᑎᓂᒃ ᓂᕐᔪᑎᐅᖃᑎᑑᒪᕙᒃᑐᓂᒃ 
ᐆᒪᔪᓕᕆᔨ

ᒫᑎᐅ ᕗᕆᑦᓚᓐᑦ, ᒪᓕᒐᓕᕆᓂᕐᒧᑦ  

ᐊᐅᓚᑦᑎᕙᖕᓂᕐᒧᓪᓗ ᐱᓕᕆᔨ

ᒨᓯ ᑰᑦᑎᖅ, ᑭᓱᑐᐃᓐᓇᓄᑦ ᖃᐅᔨᓴᖅᑎ

ᐋᓐᔨᓚ ᑰᒃᔮᓐ, ᓇᓄᓕᕆᔨ

ᒋᐅᓪᓚᐅᒻ ᓱᐊᕐ, ᓂᕐᔪᑏᑦ ᓂᕿᑐᖅᑎᑦ ᓴᓇᔪᓕᕆᔨ

ᐆᒪᔪᐃᑦ ᑐᒥᖏᑦ
             ᑐᓴᕋᑦᓴᐃᑦ ᓄᓇᕗᒻᒥ ᐆᒪᔪᕐᓂᒃ ᕿᒥᕈᑎᖃᑎᒌᓂᒃ 


